
1-ТАРАУЫ. СПОРТТЫҚ ЖАРЫСТЫҢ АТАУЫ, ӨТКІЗІЛЕТІН КҮНІ МЕН ОРНЫ, 
ҚАТЫСУШЫЛАРДЫҢ КЕЛУ ЖӘНЕ КЕТУ КҮНДЕРІ  

 
Спорттық жарыстың атауы: «Ерлер командалары арасындағы шайбалы хоккейден 
«QAZAQSTAN KYBOGY 2026» ҚАЗАҚСТАН РЕСПУБЛИКАСЫ КУБОГІ» 
 
Өтетін орны:   
А тобы – Өскемен қаласы 
В тобы – Қарағанды қаласы 
 
Кубокті өткізу мерзімі: 2026 жылғы 14 тамыздан 23 тамызға дейін. 
Командалардың келу күні: 2026 жылғы 13 тамыз. 
Командалардың кету күні: 2026 жылғы 24 тамыз. 
 

1.1.КІРІСПЕ ЕРЕЖЕЛЕР 

«Қазақстанның хоккей федерациясы» республикалық қоғамдық бірлестігі (бұдан әрі – 
ҚХФ) – «шайбалы хоккей» спорт түрі бойынша аккредиттелген республикалық спорт 
федерациясы. Ол аталған спорт түрін дамыту, ресми спорттық жарыстарды ұйымдастыру, 
сондай-ақ Қазақстан Республикасының заңнамасы мен Халықаралық шайбалы хоккей 
федерациясының (IIHF) нормативтік құжаттарында көзделген өзге де өкілеттіктерді жүзеге 
асырады. 

Осы Регламент Қазақстан Республикасының «Дене шынықтыру және спорт туралы» 
Заңына, Қазақстан Республикасының өзге де нормативтік құқықтық актілеріне, ҚХФ 
Жарғысына, сондай-ақ IIHF нормалары мен талаптарын ескере отырып әзірленді және ерлер 
командалары арасындағы шайбалы хоккейден «QAZAQSTAN KYBOGY 2026» Қазақстан 
Республикасы кубогінің (бұдан әрі – Кубок/Жарыс) өткізілу тәртібі мен шарттарын, оған 
қатысушылардың құқықтары мен міндеттерін айқындайды.  

Осы Регламент Қазақстан Республикасы Туризм және спорт министрлігінің Спорт және 
дене шынықтыру істері комитеті Қазақстан Республикасының «Дене шынықтыру және спорт 
туралы» Заңының 38-бабының 6-тармағында белгіленген тәртіппен бекіткен күннен бастап 
қолданысқа енгізіледі. Осы Регламентке өзгерістер және (немесе) толықтырулар уәкілетті 
орган бекіткен спорттық іс-шараларды өткізу қағидаларында белгіленген тәртіппен енгізіледі 
және Қазақстан Республикасы ТСМ Спорт және дене шынықтыру істері комитеті тарапынан 
бекітіледі. 

Осы Регламент реттемеген барлық жағдайларда IIHF-нің шайбалы хоккей қағидалары, 
ҚХФ-ның өзге де нормативтік құжаттары және Қазақстан Республикасының заңнамасы 
қолданылады. Осы Регламенттің ережелері мен Қазақстан Республикасының заңнамасы 
арасында қайшылық туындаған жағдайда Қазақстан Республикасы заңнамасының нормалары 
қолданылады. 

Спорттық санкциялар мен тәртіптік жазаларды қолдану тәртібі осы Регламенттің №1 
қосымшасында көрсетілген. 

1.2.ТЕРМИНДЕР МЕН АНЫҚТАМАЛАР 

Осы Регламентте келесідей негізгі ұғымдар, терминдер, анықтамалар мен қысқартулар 
пайдаланылады: 

1. Негізгі қысқартулар: 
ҚР ТСМ СДШІК – «Қазақстан Республикасы Туризм және спорт министрлігінің Спорт 

және дене шынықтыру істері комитеті» мемлекеттік мекемесі (дене шынықтыру және спорт 
саласындағы уәкілетті органның ведомствосы). 

ИИХФ (IIHF) – Халықаралық шайбалы хоккей федерациясы. 

ҚХФ – Кубоктің/Жарыстың ұйымдастырушысы болып табылатын «Қазақстанның 
хоккей федерациясы» республикалық қоғамдық бірлестігі, оның барлық құрылымдық 
бөлімшелерін қоса алғанда.  

2. Кубоктің құрылымы: 
КУБОК (Жарыс) – Бірыңғай республикалық спорттық-бұқаралық іс-шаралар 

күнтізбесіне енгізілген ерлер командалары арасындағы шайбалы хоккейден «QAZAQSTAN 
KYBOGY 2026» Қазақстан Республикасы кубогінің ресми республикалық спорттық жарысы. 

МАТЧ – Кубок шеңберінде екі Команда арасында өткізілетін хоккей матчы. 
 «Үй матчы» – «алаң иесі» саналатын команданың өз хоккей клубына бекітілген 

спорт ғимаратында өткізетін матчы. 
 «Қонақтағы матч» – қарсылас команданың спорт ғимаратында қонақ команда 

өткізетін матч. 
3. Ресми тұлғалар және төрешілік: 
ХОККЕЙ КЛУБЫ (ХК) – дене шынықтыру және спорт субъектісі болып табылатын, 

ҚХФ тарапынан Жарысқа қатысуға жіберілген және ҚХФ-мен қатысу туралы тиісті шарт 
жасасқан кез келген ұйымдық-құқықтық нысандағы дене шынықтыру-спорт ұйымы. 

КОМАНДА – Хоккей клубының Жарысқа қатысатын спорт командасы. 
КӘСІБИ ХОККЕЙШІ (ХОККЕЙШІ) – шайбалы хоккеймен айналысуды өзінің негізгі 

қызмет түрі ретінде жүзеге асыратын және Қазақстан Республикасының қолданыстағы 
заңнамасына сәйкес жасалған еңбек шартының, спорттық қызмет туралы шарттың не сынақ 
келісімшартының негізінде Хоккей клубымен еңбек немесе өзге де шарттық қатынастарда 
болатын спортшы. 

РЕСМИ ТҰЛҒАЛАР – ҚР ТСМ СДШІК, ҚХФ-ның өкілдері, Хоккей клубтарының 
қызметкерлері, сондай-ақ Кубокті ұйымдастыру және өткізу жөніндегі функцияларды 
орындауға ұйымдастырушы уәкілеттік берген өзге де тұлғалар. 

ТӨРЕШІ – спорт төрешісі, ҚР «Дене шынықтыру және спорт туралы» Заңының 1-
бабының 34) тармақшасына сәйкес матчқа Шайбалы хоккей қағидаларына және осы 
Регламентке сәйкес төрешілік етуге уәкілетті, аттестаттаудан өткен және ҚХФ тағайындаған 
жеке тұлға. 

ИНСПЕКТОР – клубтар мен төрешілердің матчты ұйымдастыру және өткізу кезінде 
осы Регламенттің талаптарын сақтауына бақылау жүргізуді, сондай-ақ төрешіліктің сапасын 
бағалауды жүзеге асыру үшін ҚХФ тағайындайтын ресми тұлға. 

4. Инфрақұрылым: 
СПОРТ ҒИМАРАТЫ (дене шынықтыру-сауықтыру және спорт құрылысы) – шайбалы 

хоккейден ресми жарыстарды өткізуге арналған, ИИХФ-ның Хоккей ойнау қағидаларының 
және осы Регламенттің талаптарына сәйкес келетін әрі ҚХФ тарапынан Кубок матчтарын 
өткізуге рұқсат берілген, арнайы жабдықталған объект (Спорт сарайы, жабық Мұз аренасы 
немесе көрермендерге арналған мінберлері бар өзге де спорт құрылысы). 

5. Ресми құжаттар мен қағидалар: 
РЕГЛАМЕНТ (ЕРЕЖЕ) – Кубоктің мақсаттарын, міндеттерін, оны ұйымдастыру және 

өткізу тәртібін, қатысушыларының құқықтары мен міндеттерін, спорттық санкциялар жүйесін 
және өзге де талаптарын айқындайтын, Қазақстан Республикасының «QAZAQSTAN 
KYBOGY 2026» Кубогі республикалық спорт кубогін өткізу туралы Ереже болып табылатын 
осы құжат. 

ҚАТЫСУ ТУРАЛЫ ШАРТ – ҚХФ мен Хоккей клубы арасында жасалатын, 
тараптардың өзара құқықтары мен міндеттерін, қатысудың қаржылық талаптарын, өтінімдік 
жарналардың мөлшерін, мүліктік жауапкершілік (ақшалай айыппұлдар) жағдайлары мен 
мөлшерін, ақшалай міндеттемелерді орындау тәртібін, сондай-ақ Жарысқа қатысу талаптарын 
бұзғаны үшін жауапкершілікті айқындайтын азаматтық-құқықтық шарт. 

IIHF-нің ХОККЕЙ ОЙНАУ ҚАҒИДАЛАРЫ – Қазақстан Республикасының 
заңнамасына және осы Регламентке қайшы келмейтін бөлігінде Кубок матчтарын өткізу 
кезінде қолданылатын 2026–2027 жылғы маусымға арналған IIHF-нің ресми ойын кітабы. 

МАТЧТЫҢ РЕСМИ ХАТТАМАСЫ – матч нәтижесін, командалардың құрамдарын, 
соғылған шайбаларды, жарақаттану фактілерін, матч барысында орын алған өзге де 
оқиғаларды, сондай-ақ қолданылған спорттық санкциялар мен төрешілердің ерекше 
ескертулерін тіркейтін ресми құжат. 

1.3.КУБОКТІ ӨТКІЗУ МАҚСАТТАРЫ МЕН МІНДЕТТЕРІ 

1-бап. Кубокті өткізу мақсаттары: 

 шайбалы хоккейді насихаттау, балаларды, жасөспірімдер мен жастарды спортпен 
шұғылдануға тарту, сондай-ақ Қазақстан Республикасы халқының белсенді демалысын 
ұйымдастыру; 

 спорттық резервті даярлау, хоккейді дамыту және Қазақстан Республикасы ұлттық 
құрама командаларының халықаралық аренадағы табысты өнер көрсетуін қамтамасыз ету; 

 Азия чемпионаттарына, Олимпиада ойындарына, Азия ойындарына, Дүниежүзілік 
қысқы универсиадаларға және өзге де халықаралық спорт жарыстарына қатысу үшін күшті 
командалар мен үздік ойыншыларды айқындау; 

 шет мемлекеттермен және халықаралық спорт ұйымдарымен халықаралық 
ынтымақтастықты дамыту мақсатында өткізіледі. 

2-бап. Кубокті өткізу мынадай міндеттерді шешуге бағытталған: 

 «QAZAQSTAN KYBOGY 2026» Кубогінің жеңімпазы мен жүлдегерлерін 
айқындау; 

 хоккейшілердің спорттық шеберлік деңгейін арттыру; 
 Қазақстан Республикасындағы хоккей клубтары мен спорт мектептерінің 

инфрақұрылымын дамытуға жәрдемдесу; 
 Қазақстан Республикасында балалар-жасөспірімдер, жастар және кәсіпқой 

хоккейін дамыту үшін қосымша қаржыландыру көздерін тарту. 
 

1.4.КУБОКТІ ӨТКІЗУДІҢ ЖАЛПЫ МӘСЕЛЕЛЕРІ 

1.4.1. Кубокті ұйымдастыруға жалпы басшылық жасау мен оның өткізілуін бақылауды 
ҚР ТСМ СДШІК ҚХФ-мен бірлесіп жүзеге асырады. 

1.4.2. Кубокті ұйымдастыру, өткізу және оның өткізілуін бақылау жөніндегі тікелей 
жұмысты ҚХФ жүзеге асырады. 

1.4.3. Хоккей клубтарының, хоккейшілердің, жаттықтырушылардың, басшылар мен 
хоккей клубтарының өзге де лауазымды тұлғаларының, төрешілер мен инспекторлардың, 
сондай-ақ ҚХФ-ның ресми тұлғаларының осы Регламенттің талаптарын сақтауына қатысты 
негізделген шешімдер қабылдау мақсатында ҚХФ шарт негізінде сарапшылық ұйымдар мен 
сарапшыларды тартуға құқылы. 

1.4.4. Осы Регламентпен реттелмеген жағдайлар туындаған кезде ҚХФ олар бойынша 
жедел шешімдер қабылдауға құқылы. Мұндай шешімдер Кубоктің барлық қатысушылары 
үшін міндетті болып табылады және кейіннен хоккей клубтарына хабарланады. Аталған 
шешімдерге осы Регламенттің «ДАУЛЫ МӘСЕЛЕЛЕРДІ ШЕШУ» атты тарауында көзделген 
тәртіппен шағым жасалуы мүмкін.  

1.4.5. Хоккей клубтарының, хоккейшілердің, жаттықтырушылардың, басшылар мен 
Хоккей клубтарының өзге де лауазымды тұлғаларының, төрешілер мен инспекторлардың 
ҚХФ-мен жедел өзара іс-қимылы төмендегі тәсілдермен жүзеге асырылады: 

 телефон арқылы: +7-7172-72-56-08; 
 электрондық пошта арқылы: office@icehockey.kz; 
 пошта байланысы арқылы: Қазақстан Республикасы, 010000, Астана қ., 

Сарыарқа даңғылы, 4, 508-каб., «Қазақстанның хоккей федерациясы» РҚБ. 

1.5. ҚҰҚЫҚТЫҚ ЖАҒДАЙ 

1-бап. Жарыс ұйымдастырушысы ретіндегі ҚХФ құқықтары  

1.1.ҚХФ-ның құқықтарына мыналар жатады (бірақ олармен шектелмейді): 
1) Кубок матчтарын және Кубок аясындағы өзге де іс-шараларды ұйымдастыру және 

өткізу; 
2) төрешілікті ұйымдастыру, төрешілерді тағайындау және Кубок жарыстарының 

ресми нәтижелерін бекіту; 
3) осы Регламенттің және ҚХФ-ның өзге де нормативтік құжаттарының талаптарын 

бұзғаны үшін Хоккей клубтарына, хоккейшілерге, жаттықтырушыларға, Хоккей клубтарының 
басшылары мен өзге де лауазымды тұлғаларына, төрешілер мен инспекторларға қатысты осы 
Регламентте және ҚХФ-ның өзге де нормативтік құжаттарында көзделген спорттық 
санкциялар мен жауапкершіліктің өзге де шараларын қолдану; 

4) бұқаралық ақпарат құралдары өкілдерін аккредиттеу және оларды Кубок матчтары 
мен Кубок аясында өткізілетін өзге де іс-шараларға жіберу; 

5) Кубок матчтары барысында өткізілетін рәсімдердің, оның ішінде матчтардың 
ашылу және жабылу рәсімдерінің тәртібі мен мазмұнын айқындау; 

6) Кубоктің атауын, ресми рәміздері мен атрибутикасын кез келген мақсатта 
пайдалану; 

7) Кубок матчтары мен өзге де іс-шараларын өткізу үшін спорт құрылыстарын 
пайдалану; 

8) спорт құрылыстарының жарнамалық мүмкіндіктерін, олардың жабдықтарын 
пайдалану, сондай-ақ Кубок матчтары мен өзге де іс-шаралары барысында жарнамалық 
акцияларды, промо-акцияларды және арнайы маркетингтік іс-шараларды өткізу; 

9) «Қазақстан Республикасының шайбалы хоккей бойынша Кубогі» атауын, 
логотиптерін, марапаттау атрибутикасын және өзге де ресми рәміздерін пайдалану; 

10) хоккейшілердің, жаттықтырушылардың, төрешілердің, инспекторлардың және 
қызмет көрсетуші персоналдың спорттық киімінде жарнама орналастыруға, сондай-ақ Кубок 
матчтары мен өзге де іс-шаралары кезінде спорт құрылыстарының ішінде, мұз айдынында 
және борттарда жарнаманы орналастыруға және таратуға; 

11) Кубоктің атауы мен рәміздері бейнеленген тауарларды, оның ішінде кәдесый 
өнімдерін өндіру және өткізу; 

12) Кубок матчтары мен өзге де іс-шараларын фотоға түсіруді, бейнетүсірілімді, 
телевизиялық, радиолық және интернет-трансляцияларды ұйымдастыру, оның ішінде 
телевизиялық және радиотрансляцияларды, жаһандық Интернет желісіндегі 
трансляцияларды, мобильді байланыс арналары арқылы трансляцияларды қалыптастыруға, 
өндіруге және таратуға, сондай-ақ матчтар мен өзге де іс-шараларды фотоға түсіруге 
құқықтарды жүзеге асыру; 

13) Кубок матчтарын бұқаралық ақпарат құралдарында, оның ішінде телевизиялық, 
радиолық және интернет-трансляциялар арқылы жария етуге (медиа-құқықтар); 

14) жекелеген матчтарға және тұтастай Кубокке қатысушылар үшін наградаларды 
белгілеу, дайындау және табыстау; 

15) Кубок демеушілеріне (серіктестеріне, жарнама берушілеріне) ресми мәртебелер 
беру; 

16) Хоккей клубтарын, спортшыларды, жаттықтырушылар мен төрешілерді Кубок 
матчтарына қатыстыру шарттарын айқындау. 

1.2. ҚХФ сондай-ақ айрықша емес лицензия шарттарымен мынадай құқықтарға ие: 
1) Кубок матчтарына қатысатын хоккейшілердің, жаттықтырушылардың, төрешілер 

мен инспекторлардың бейнелерін (оның ішінде коммерциялық мақсаттарда) пайдалану; 
2) Кубокке қатысатын Хоккей клубтарының тауар белгілерін, логотиптерін және өзге 

де рәміздерін Кубок матчтарына байланысты баспа, бейне, аудио, кәдесый және жарнамалық 
өнімдерде пайдалану. 

1.6.МАТЧТАРДЫҢ БАСТАЛУ УАҚЫТЫ, МАТЧТАРДЫҢ КЕЙІНГЕ 
АУЫСТЫРЫЛУЫ 

1-бап. Кубок матчтарының басталу уақытын және командалардың мұздағы қызыну 
уақытын ҚХФ Кубоктің бекітілген күнтізбесіне сәйкес белгілейді. 

2-бап. Егер матчты белгіленген күні өткізу мүмкін болмаса, ҚХФ оны келесі күнге 
ауыстыру туралы шешім қабылдауға құқылы. Мұндай жағдайда матчтың нақты басталу 
уақыты матчқа қатысуға тиіс командалары бар хоккей клубтарымен ҚХФ келісуі арқылы 
айқындалады. 
 

2-ТАРАУ. СПОРТТЫҚ ЖАРЫСҚА ҚАТЫСАТЫН ҰЙЫМДАР ЖӘНЕ 
ҚАТЫСУШЫЛАРДЫҢ САНДЫҚ ҚҰРАМЫ 

2.1.  КУБОК ҚАТЫСУШЫЛАРЫНЫҢ ҚҰРАМЫ  

 1-бап. ҚХФ Кубок қатысушысы деп мойындаған әрбір команда Кубокке қатысу 
құқығына ие болады. 
 2-бап. Турнир топтарындағы (шағын топтарындағы) бөліністер үшін командаларға 
реттік нөмір беру өткен маусымдағы «QAZAQSTAN KYBOGY» Қазақстан Республикасы 
чемпионатының қорытындысы бойынша алынған орындарға сәйкес ҚХФ тарапынан 
анықталады.   
 
2.2. ТОПТАР БОЙЫНША ҚАТЫСУШЫ КОМАНДАЛАРДЫҢ ҚҰРАМЫ 

А тобы В тобы 
1.«NOMAD»Астана қ. 2.«SARYARQA» Қарағанды қ. 

3.«TORPEDO» Өскемен қ. 4.«QULAGER» Петропавл қ. 
5.«ARLAN» Көкшетау қ. 6.«GORNYAK» Рудный қ. 
8.«ALMATY» Алматы қ. 7. «BEIBARYS» Атырау қ. 
9.«AQTOBE» Ақтөбе қ. 10.«ERTIS» Павлодар қ. 

 
 
2.3. КЕСТЕ: 10 КОМАНДА (8 ойын күні) 
АЛДЫН АЛА РАУНД 

А тобы 
Өскемен қ. 

В тобы 
Қарағанды қ. 

14 тамыз, Жұма 

15.00 NOMAD - AQTOBE 15.00 QULAGER - GORNYAK 
19.00 TORPEDO – ARLAN 19.00 SARYARQA - ERTIS 

15 тамыз, Сенбі 
17.00 AQTOBE - ALMATY 17.00 ERTIS - BEIBARYS 

16 тамыз, Жексенбі 
13.00 NOMAD - ARLAN 13.00 BEIBARYS - QULAGER 

17.00 ALMATY - TORPEDO 17.00 SARYARQA - GORNYAK 
17 тамыз, Дүйсенбі 

19.00 ARLAN – AQTOBE 19.00 GORNYAK - ERTIS 

18 тамыз, Сейсенбі 
15.00 ALMATY - NOMAD 15.00 QULAGER - ERTIS   
19.00 AQTOBE - TORPEDO 19.00 BEIBARYS - SARYARQA 

19 тамыз, Сәрсенбі 
15.00 ARLAN - ALMATY 15.00 GORNYAK - BEIBARYS 

19.00 TORPEDO - NOMAD 19.00 SARYARQA - QULAGER 
20 тамыз — 21 тамыз, Бейсенбі – Жұма 

(Демалыс күні / командалардың Қарағанды қаласына келуі) 
ПЛЕЙ-ОФФ РАУНДЫ 

22 тамыз, Сенбі 
 15.00 В1-А2 
 19.00 А1-В2 

23 тамыз, Жексенбі 
 17:00 S1 – S2 (Финал) 

 
A1, A2, B1 және B2 нөмірлері командаларға топтық кезеңдегі бөлініс нөміріне сәйкес 
беріледі. 
S1 – B1–A2 жұбының жеңімпазы; 
S2 – A1–B2 жұбының жеңімпазы. 
* Егер плей-офф кезеңін өз аренасында қабылдайтын клуб плей-офф кезеңіне шықса, 
алаң иесі командасының матчы сағат 19:00-де басталады. 
* Плей-офф кезеңі Қарағанды қаласында өтеді. 
 

 
2.4. КУБОКТІҢ ӨТКІЗІЛУ ҚҰРЫЛЫМЫ 

Командалар өз топтарында бір айналымдық жүйе бойынша (әр командамен бір 
матчтан) ойнап, қорытынды топтағы орындарын анықтайды. 
«Плей-офф» кезеңіне төрт команда өтеді (A1, B1, A2, B2). 
«Плей-офф» матчтары келесі схема бойынша өткізіледі: 
A1 – B2 
B1 – A2 
Жұптардың жеңімпаздары Кубокті сарапқа салады. 
Қалған командалар өз топтарында жинаған ұпайларына сәйкес 5-орыннан 10-орынға дейінгі 
орындарды иеленеді. 
 

2.5. МАТЧТЫҢ ӨТКІЗІЛУ ФОРМАТЫ 

1-бап. Үзілістер 

1.1. Матч кезеңдері арасындағы үзілістердің ұзақтығы (оның ішінде хоккей алаңының 
мұз айдынында шоу-бағдарламаларды өткізу уақыты) дәл он жеті минутты құрауға тиіс. Матч 
кезеңдері арасындағы үзілістерде мұз айдынын тиісті түрде тазалау және қайта мұз құю 
қамтамасыз етілуге тиіс. 

1.2. Матч басталғанға дейінгі 60 минут, матч кезеңдері арасындағы үзілістер және матч 
барысындағы табиғи үзілістер (командалардың бірі алған тайм-ауттарды қоспағанда) 
музыкамен, жарнамамен, спорт ғимараты бойынша хабарландырулармен және өзге де 
дыбыстық сүйемелдеумен толтырылуға тиіс. Матч барысында, тайм-ауттар кезінде және 
жарақат алған ойыншы мұз айдынында болған уақытта музыка қоюға тыйым салынады. Матч 
кезінде әуе сиреналарын, дыбыс күшейткіш құрылғыларды (дауыс зорайтқыштарды, 
мегафондарды, ысқырықтарды және сол сияқты өзге де құрылғыларды) пайдалануға тыйым 
салынады. 

2-бап. Овертаймға (матчтың қосымша уақыты) қойылатын талаптар   

2.1. Егер Кубок матчтарында (финалдық матчты қоспағанда) негізгі уақыттың үш 
кезеңінен кейін тең нәтиже тіркелсе, ұзақтығы бес минут болатын қосымша кезең (овертайм) 
тағайындалады. 

2.2. Овертайм екі минуттық үзілістен кейін өткізіледі (мұз айдынына қайта мұз 

құйылмайды және қақпалар ауыстырылмайды). Осы уақыт ішінде хоккейшілер мұз 
айдынында немесе өздерінің қосалқы ойыншылар орындығында қалады. 

2.3. Овертаймда әр командадан мұз айдынында 3 алаң ойыншысы және 1 қақпашы 
ойнайды. 

2.4. Овертайм алғашқы шайба соғылғанға дейін жалғасады. Бірінші шайбаны соққан 
команда матчтың жеңімпазы болып танылады, содан кейін матч аяқталды деп есептеледі. Егер 
командалардың бірі овертаймға қатысудан бас тартса, оған матчтағы жеңіліс есептеледі. 

2.5. Овертайм кезінде айыппұлдар Хоккей ойыны қағидаларына сәйкес, матчтың негізгі 
уақыты үшін белгіленген тәртіппен қолданылады. Матчтың негізгі уақытында хоккейшілерге 
тағайындалған және овертайм басталған сәтте өтелмеген айыппұл уақыты өз күшін сақтайды. 

Финалдық матч 
2.6 Егер Кубоктің финалдық матчының негізгі уақытының үш кезеңі аяқталғаннан 

кейін есеп тең болып қалса, жеңімпазды анықтау үшін ұзақтығы 20 (жиырма) минут болатын 
бір қосымша кезең (овертайм) тағайындалады. 

2.7 Овертайм он жеті минуттық үзілістен кейін өткізіледі, осы уақыт ішінде 
командалар киім ауыстыратын бөлмелерде болады. 

2.8 Овертаймда командалар матчтың негізгі уақытының екінші кезеңіндегі 
қақпалардың орналасуына сәйкес қақпаларды иеленеді. 

2.9 Овертайм алғашқы шайба соғылғанға дейін жалғасады. Бірінші шайбаны соққан 
команда матчтың жеңімпазы болып танылады, содан кейін матч аяқталды деп есептеледі. Егер 
командалардың бірі овертаймға қатысудан бас тартса, оған матчтағы жеңіліс есептеледі. 

2.10 Овертаймда әр команда бес алаң ойыншысы және бір қақпашы құрамында 
ойнайды. 

2.11 Овертайм кезінде айыппұлдар Хоккей ойыны қағидаларына сәйкес, матчтың негізгі 
уақыты үшін белгіленген тәртіппен қолданылады. Матчтың негізгі уақытында хоккейшілерге 
тағайындалған және овертайм басталған сәтте өтелмеген айыппұл уақыты өз күшін сақтайды. 

3-бап. Матчтан кейінгі соққыларға қойылатын талаптар 

 Егер овертайм аяқталғаннан кейін матчтың есебі тең болып қалса, жеңімпаз осы бапта 
белгіленген тәртіпке сәйкес матчтан кейінгі соққылардың нәтижесі бойынша айқындалады. 

1) Овертайм аяқталғаннан кейін мұз айдынының беті қайта мұз құйылмай, хоккей 
алаңының ортасындағы беттесу нүктелерінің арасындағы ені 14 метр болатын бойлық жолақ 
бойымен тазартылады. 

2) Овертайм аяқталған сәтте айыппұл мерзімі аяқталмаған хоккейшілерге матчтан 
кейінгі буллиттерді орындауға жол берілмейді және рәсім аяқталғанға дейін олар айыппұл 
алған ойыншылар орындығында немесе киім ауыстыратын бөлмеде болуға тиіс. 

3) Матчтан кейінгі буллитті орындауға өтінімге енгізілген хоккейші тек жарақат алған 
немесе оған айыппұл салынған жағдайда ғана ауыстырылуы мүмкін. Бірінші серияда бір 
хоккейші бір буллиттен артық орындай алмайды. 

4) Матчтан кейінгі буллиттерді орындау басталғанға дейін бас төреші жеребе тарту 
рәсімін өткізу үшін командалардың капитандарын хоккей алаңының ортасына шақырады. 
Алаң иесі команданың капитаны қай команданың бірінші болып буллит орындайтынын 
таңдайды. 

5) Қақпашылар овертаймдағыдай сол қақпаларды қорғайды. Қақпашыны әрбір 
буллиттен кейін ауыстыруға жол беріледі. Буллитті орындауға қатыспайтын қақпашы қосалқы 
ойыншылар орындығында болуға тиіс. 

6) Матчтан кейінгі буллиттерді екі команданың хоккейшілері кезекпен орындайды. 
7) Бірінші серия әр команданың үш буллитінен тұрады. Егер серия аяқталғанға дейін 

командалардың бірі қарсыласының қалған буллиттерімен теңестіре алмайтын басымдыққа ие 
болса, ол матчтың жеңімпазы деп танылады және қалған буллиттер орындалмайды. 

8) Егер бірінші сериядан кейін тең есеп сақталса, жеңімпаз анықталғанға дейін әр 
команда бір буллиттен орындайтын қосымша сериялар өткізіледі. Екінші серияда бірінші 

болып бірінші серияда екінші болып буллит орындаған команда орындайды. Кейінгі 
серияларда командалар буллиттерді кезекпен орындайды. Осы баптың 2-тармағында 
көрсетілген хоккейшілерді қоспағанда, рәсімге қатысуға құқығы бар кез келген хоккейші 
буллит орындай алады. 

9) Қосымша сериялар бір жұп буллит орындалғаннан кейін бір команда шайба соғып, 
екінші команда соға алмаған сәтке дейін жалғасады. Мұндай жағдайда шайба соққан команда 
матчтың жеңімпазы деп танылады және қалған буллиттер орындалмайды. 

10) Матч хатшысы орындалған барлық матчтан кейінгі буллиттердің есебін жүргізеді, 
онда буллит орындаған хоккейшілер, қақпашылар және соғылған шайбалар көрсетіледі. 

11) Матчтың жалпы нәтижесіне тек шешуші болып танылған бір шайба ғана есепке 
алынады. Шешуші шайба оны соққан хоккейшінің жеке статистикасына, сондай-ақ шешуші 
шайбаны жіберіп алған қақпашының статистикасына енгізіледі. 

 

2.6.ХОККЕЙ КЛУБТАРЫНЫҢ МІНДЕТТЕРІ МЕН ЖАУАПКЕРШІЛІГІ 

1-бап. Хоккей клубтарының жауапкершілігі 

1.1. Осы Регламенттің талаптарын бұзғаны немесе тиісінше орындамағаны үшін хоккей 
клубтары осы Регламентте және хоккей клубтары мен ҚХФ арасында жасалған Қатысу туралы 
шарттарда көзделген жауаптылықта болады. 

1.2. Спорттық санкциялар осы Регламенттің №2 қосымшасында көзделген тәртіппен 
қолданылады. 

1.3. Хоккей клубтарының қосымша жауапкершілігі (айыппұлдар және өзге де шаралар) 
Қатысу туралы шарттарда көзделуі мүмкін. 

1.4. Регламентте немесе Қатысу туралы шартта көзделген жауапкершілік шараларын 
қолдану хоккей клубын Қазақстан Республикасының заңнамасында белгіленген тәртіппен 
келтірілген залалды өтеу міндетінен босатпайды. 

1.5. Кубок матчтарын өткізу орындарын дайындау және оларды өткізу үшін қажетті 
барлық жағдайларды қамтамасыз ету жөніндегі жауапкершілік Кубок матчтарын 
қабылдайтын хоккей клубының басшылығына сөзсіз тәртіппен жүктеледі. 

2-бап. Хоккей клубтарының міндеттері 

 Кубокке қатысатын әрбір хоккей клубының міндеттері: 
1) матч өткізу кезінде матчқа қатысуға өтінімге енгізілген барлық хоккейшілердің 

толық ойын формасы мен экипировкасында матч алдындағы қызынуға хоккей алаңына 
шығуын қамтамасыз ету; 

2) клуб командасының кез келген матчы басталғанға дейін кемінде 90 минут бұрын 
төрешілер бригадасына қағаз жеткізгіштегі тізім түрінде алдағы матчқа арналған команда 
құрамын ойын нөмірлері (өсу ретімен), ойын амплуасы және хоккейшілердің туған күндері 
көрсетіле отырып, сондай-ақ бестіктер бойынша бөлінген, барлық жаттықтырушылар құрамы 
мен ойыншылар орындығында болатын лауазымды тұлғалар көрсетілген команда құрамын 
ұсынуды қамтамасыз ету; 

3) клуб командаларының құрамында осы Регламентке және ҚХФ-ның нормативтік 
құжаттарына сәйкес матчқа қатысу құқығы жоқ хоккейшілерді, сондай-ақ 
жаттықтырушыларды немесе лауазымды тұлғаларды матчқа жібермеуге міндетті. Бұған 
қолданылу мерзімі аяқталмаған дисквалификациясы бар тұлғалар (алдыңғы маусымның 
немесе ҚХФ өткізген өзге жарыстың қорытындысы бойынша), команданың ресми өтініміне 
енгізілмеген хоккейшілер, жас немесе сандық шектеулерді бұзатын тұлғалар, сондай-ақ осы 
Регламентте және ҚХФ-ның нормативтік құжаттарында көзделген өзге де негіздер жатады. 

4) клуб командасының кез келген матчы аяқталғаннан кейін матчқа қатысқан 
командалардың барлық хоккейшілерінің матчтан кейінгі қол алысуына қатысуын қамтамасыз 
ету; 

5) егер хоккейшіге, жаттықтырушыға немесе клубтың өзге де лауазымды тұлғасына 
Кубоктің белгілі бір матчтарын өткізіп жіберудің орнына ақшалай өтемақы төлеу мүмкіндігін 
көздейтін спорттық санкциялар қолданылса, бұл туралы өзінің шешімін ҚХФ-ға алдын ала 
хабарлау; 

6) хоккейшілердің, жаттықтырушылардың, лауазымды тұлғалардың және клуб 
басшыларының ҚХФ-ның ресми іс-шараларына, оның ішінде ҚХФ демеушілеріне 
(серіктестеріне, жарнама берушілеріне) арналған іс-шараларға қатысуын қамтамасыз ету; 

7) хоккейшілердің, жаттықтырушылардың, басшылардың және клубтың немесе спорт 
ғимаратының өзге де лауазымды тұлғаларының тарапынан ҚХФ қызметкерлеріне, 
инспекторларға және жарыстың өзге де ресми тұлғаларына қатысты ар-намыс пен қадір-
қасиетті қорлайтын сөздер айтуына, ым-ишара жасауына немесе өзге де әрекеттеріне жол 
бермеу; 

8) төрешілікке, төрешілерге немесе матч инспекторларына қатысты негізсіз сын, 
айыптау немесе олардың беделін түсіретін жария мәлімдемелерге, пікірлерге, сұхбаттарға, 
жарияланымдарға немесе өзге де сөз сөйлеулерге жол бермеу; 

9) ҚХФ баспасөз қызметінің талабы бойынша ҚХФ-ға барлық қажетті ақпаратты 
ұсыну; 

10) клуб командасының матчы аяқталғаннан кейін матчқа қатысқан командалардың 
бас жаттықтырушыларының матчтан кейінгі баспасөз конференциясын өткізуді қамтамасыз 
ету. Баспасөз конференциясы матч аяқталғаннан кейін 15 минуттан кешіктірілмей басталуға 
тиіс. 

3-бап. Клубтың лауазымды тұлғалары мен өкілдерінің жауапкершілігі 

 Хоккей клубының лауазымды тұлғалары мен өкілдерінің (басшылардың, 
хоккейшілердің, жаттықтырушылардың, қызмет көрсетуші персоналдың) Кубок матчына 
қызмет көрсететін төрешілердің және төрешілер бригадасы мүшелерінің әрекеттеріне 
араласуына, сондай-ақ матчтың бас төрешісінің рұқсатынсыз төрешілер бөлмесіне кіруге 
әрекет жасауына немесе кіруіне тыйым салынады. 

4-бап. Команданың Кубоктен шығарылуы 

4.1. Егер хоккей клубының командасы клубтың өз бастамасы бойынша Кубоктан 
шығарылса не оны Кубоктан шығаруға негіздер болған жағдайда (рапорт және оны растайтын 
материалдар негізінде), материалдар шешім қабылдау үшін ҚХФ-ның тиісті органының 
қарауына беріледі. 

4.2. Қарау қорытындысы бойынша ҚХФ-ның Құқықтық мәселелер жөніндегі 
комиссиясы командасының Кубоктан шығарылуына жол берген хоккей клубына мынадай 
санкциялардың біреуін немесе бірнешеуін қолдануға құқылы: 

1) істің мән-жайларын қарау нәтижелері бойынша ҚХФ айқындайтын мөлшерде айыппұл 
салу; 

2) команданың Кубоктан шығарылуына байланысты жарысты ұйымдастырушылар мен 
ҚХФ шеккен құжатпен расталған қаржылық шығындарды өтеу; 

3) Кубоктің ағымдағы маусымында Кубоктан шығарылған команда өткізген барлық 
матчтардың нәтижелерінің күшін жою; 

4) ҚХФ шешімімен айқындалатын мерзімге хоккей клубының барлық командаларының 
(оның ішінде әртүрлі жас санатындағы командалардың) ҚХФ өткізетін кез келген 
жарыстарға қатысуына тыйым салу. 

4.3. Команда Кубоктан шығарылған жағдайда, клубтың ҚХФ-ға Кубокке қатысу үшін 
бұрын төлеген жарналары қайтарылмайды. 

4.4. ҚХФ команданың Кубоктан шығарылуына кінәлі деп танылған хоккей клубының 
лауазымды тұлғаларына дербес дисквалификация қолдануға құқылы. 
 Дербес дисквалификация нақты жеке тұлғаға Қазақстан Республикасындағы хоккей 
субъектілері болып табылатын және ҚХФ қамқорлығымен өткізілетін жарыстарға қатысатын 
хоккей клубтары мен ұйымдарында кез келген басқару органдарындағы, әкімшілік және өзге 

де лауазымдарды атқаруға ҚХФ шешімімен айқындалатын мерзімге тыйым салуды білдіреді. 
 ҚХФ-ның дисквалификация қолдану туралы шешімі ҚХФ өткізетін жарыстарға 
қатысатын барлық ұйымдар үшін міндетті болып табылады. Дисквалификацияланған тұлға 
басқа хоккей клубына немесе ҚХФ жарыстарына қатысатын өзге ұйымға жұмысқа ауысқан 
жағдайда да дисквалификация мерзімі аяқталғанға дейін өз күшін сақтайды. 

4.5. Осы бапқа сәйкес қабылданған ҚХФ шешімдері түпкілікті болып табылады және 
ҚХФ-ның барлық мүшелері, хоккей клубтары, олардың лауазымды тұлғалары, сондай-ақ ҚХФ 
қамқорлығымен өткізілетін жарыстарға қатысатын өзге ұйымдар мен тұлғалар үшін міндетті. 
ҚХФ шешімдеріне шағым жасау осы Регламентте және Қазақстан Республикасының 
заңнамасында белгіленген тәртіппен жүзеге асырылады. 

5-бап. Ойын формасының талаптарға сәйкес келмеуі 

5.1. Егер матч басталғанға дейін хоккейшінің, оның ішінде алаң ойыншысы мен 
қақпашының ойын формасы немесе экипировкасы IIHF Хоккей ойыны қағидаларының және 
осы Регламенттің талаптарына сәйкес келмейтіні анықталса, матчтың бас төрешісі анықталған 
сәйкессіздік жойылғанға дейін мұндай хоккейшіні матчқа қатыстыруға жол бермейді және бұл 
туралы тиісті мәліметті матч хаттамасында міндетті түрде тіркейді. 

5.2. Егер матч барысында ойын формасының немесе экипировканың элементтері 
бүлінсе немесе жоғалса, хоккейші оларды IIHF Хоккей ойыны қағидаларының талаптарына 
сәйкестендіруге міндетті. Сәйкессіздік жойылғанға дейін хоккейшіге матчты жалғастыруға 
жол берілмейді. Сәйкессіздік жойылғаннан кейін хоккейші IIHF Хоккей ойыны 
қағидаларында және осы Регламентте белгіленген тәртіппен матчқа қатысуға жіберіледі. 

6-бап. Клуб өкілдерінің тәртіпті бұзуы 

6.1. Егер хоккей клубының басшысы, хоккей клубының өкілі, жаттықтырушысы, 
хоккейшісі немесе клубтың өзге де ресми тұлғасы құқыққа қайшы әрекеттер жасаса, қоғамдық 
тәртіпті өрескел бұзса, күш қолданса, қорқытса, балағат сөздер айтса немесе осы Регламенттің, 
IIHF Хоккей ойыны қағидаларының немесе ҚХФ Тәртіптік регламентінің нормаларын 
бұзатын өзге де әрекеттер жасаса, хоккей клубына Қатысу туралы шартта белгіленген 
мөлшерде санкциялар қолданылады. 

6.2. Жасалған бұзушылықтың сипаты мен ауырлығына қарай ҚХФ шешімімен кінәлі 
тұлғаға және (немесе) хоккей клубына ҚХФ жарыстарына қатысуға жіберуді шектеуге дейінгі 
қосымша спорттық және тәртіптік санкциялар қолданылуы мүмкін. 

7-бап. Жарыс беделіне нұқсан келтіретін жария мәлімдемелер 

7.1. Егер хоккей клубының басшысы, клуб өкілі, жаттықтырушысы, хоккейшісі немесе 
клубтың өзге де ресми тұлғасы жалған ақпарат таратса не ҚХФ-ның, ҚХФ-ның ресми 
жарыстарының, төрешілердің, матч инспекторларының немесе жарыстың өзге де ресми 
тұлғаларының іскерлік беделіне нұқсан келтіруге қабілетті жария мәлімдемелер жасаса, 
хоккей клубына Қатысу туралы шартта белгіленген мөлшерде айыппұл салынады. 

7.2. Егер мұндай ақпараттың шындыққа сәйкес келмейтіні осы Регламентте немесе 
Қазақстан Республикасының заңнамасында көзделген тәртіппен анықталса, хоккей клубы 
аталған ақпаратты жою немесе теріске шығару үшін ақылға қонымды шаралар қабылдауға 
міндетті. 

8-бап. Қатысушы командалардың ойын формасына қойылатын талаптар 

8.1. Алаң иесі командасы қара түсті ойын формасында, ал қонақ командасы алаң иесі 
командасының формасынан айқын ерекшеленетін ашық түсті ойын формасында өнер 
көрсетуге міндетті. Екі команданың ойыншылары да қарсылас команданың дулығаларынан 
түсі бойынша ерекшеленетін, сондай-ақ Хоккей ойыны қағидаларына сәйкес анық көрінетін 
ойын нөмірлері түсірілген дулығаларды пайдалануға міндетті. 

8.2. Егер ойынға қатысатын командалардың ойын формаларының немесе 
дулығаларының түстері бірдей болған жағдайда, матчтың бас төрешісінің нұсқауы бойынша 
алаң иесі командасы ойын формасын немесе тиісінше дулығаларын ауыстыруға міндетті. 

8.3. Матчқа қатысатын әр команданың жаттықтырушылары матч бойы іскерлік 
стильдегі киімде немесе ҚХФ бекіткен клубтың бірыңғай ресми экипировкасында болуы тиіс. 
Іскерлік костюмнің сыртынан бірыңғай үлгідегі күртеше киюге жол беріледі. 

9-бап. БАҚ-пен өзара жұмыс 

9.1. Кубокті жариялайтын бұқаралық ақпарат құралдарымен (бұдан әрі – БАҚ) ҚХФ 
мен хоккей клубтарының өзара іс-қимылы Қазақстан Республикасында хоккейді одан әрі 
дамыту және насихаттау мақсатында жүзеге асырылады әрі БАҚ өкілдерінің кәсіби қызметіне 
қолайлы жағдай жасауға, сондай-ақ Жарыс пен ҚХФ-ның өзге де іс-шараларының бұқаралық 
ақпарат құралдарында сапалы жариялануын қамтамасыз етуге бағытталған. БАҚ-ты 
аккредиттеу тәртібін ҚХФ айқындайды. 

9.2. Кубоктің әрбір матчы аяқталғаннан кейін аккредиттелген БАҚ өкілдері матчқа 
қатысқан командалардың хоккейшілерімен және жаттықтырушыларымен аралас аймақта 
(микс-аймақта) сұхбаттасады. 

9.3. Кубок матчы аяқталғаннан кейін 15 минуттан кешіктірілмей матч қорытындысы 
бойынша баспасөз конференциясы өткізіледі, оған матчқа қатысқан командалардың бас 
жаттықтырушыларының қатысуы міндетті. 

9.4. Хоккей клубтары өз командасының кез келген матчын өткізу кезінде команданың 
бас жаттықтырушысының, хоккейшілерінің және клубтың лауазымды тұлғаларының матчтан 
кейінгі баспасөз конференциясына қатысуын, сондай-ақ матч аяқталғаннан кейін аралас 
аймақта (микс-аймақта) командадан кемінде екі ойыншының БАҚ өкілдерімен сұхбаттасуын 
қамтамасыз етуге міндетті. 

2.7.  КУБОК ОЙЫНДАРЫН ҚАБЫЛДАЙТЫН КЛУБҚА ҚОЙЫЛАТЫН ТАЛАПТАР  

1-бап. Кубок матчтарын қабылдайтын хоккей клубы: 

1) меншік құқығында, шаруашылық жүргізу құқығында, жалдау негізінде немесе өзге 
де заңды негізде осы Регламент пен Хоккей ойыны қағидаларының талаптарына толық сәйкес 
келетін спорт ғимаратына (мұз аренасына) ие болуға; 

2) матчты осы Регламентке, Хоккей ойыны қағидаларына және ҚХФ шешімдеріне 
толық сәйкес дайындауды және өткізуді қамтамасыз етуге; 

3) ҚХФ-ның матчтың күнін және (немесе) басталу уақытын өзгерту туралы 
шешімдерін орындауға, мұндай өзгерістер туралы жарысқа қатысушылар мен көрермендерді 
уақтылы хабардар етуге; 

4) егер ҚХФ шешімінде өзгеше белгіленбесе, матчтың Регламентте белгіленген 
уақытта басталуын қамтамасыз етуге; 

5) әрбір қатысушы командаға матчқа тегін 30 (отыз) кіру билетін беруге; 
6) матчты мемлекеттік және орыс тілдерінде ақпараттық сүйемелдеуді жүзеге 

асыратын білікті диктордың жұмысын қамтамасыз етуге; 
7) төрешілерді, матч инспекторын және ҚХФ-ның өзге де өкілдерін қарсы алуды, 

орналастыруды және көлікпен қамтамасыз етуді, сондай-ақ қажет болған жағдайда Қазақстан 
Республикасының заңнамасында көзделген жағдайларда оларды ішкі істер органдарының 
қызметкерлерімен немесе күзет қызметі субъектілерімен алып жүруді қамтамасыз етуге; 

8) төрешілер мен матч инспекторын ауыз сумен, шаймен, кофемен, қантпен, 
шоколадпен және олардың өз міндеттерін орындауына қажетті өзге де жағдайлармен 
қамтамасыз етуге; 

9) матч басталғанға дейін кемінде 60 минут бұрын, матч бойы және матч аяқталғаннан 
кейін кемінде 20 минут ішінде спорт ғимаратында: 

 ішкі істер органдары қызметкерлерінің (немесе қауіпсіздік қызметінің); 
 медицина қызметкерлері бригадасының; 
 жарамды дефибриллятормен жабдықталған жедел медициналық жәрдем көлігінің; 
 өрт сөндіру автокөлігі бар өрт сөндіру жасағының болуын қамтамасыз етуге; 

10) хоккейшілердің, жаттықтырушылардың, командалардың ресми өкілдерінің, 

төрешілердің, матч инспекторының, ҚХФ өкілдерінің, көрермендердің және спорт ғимараты 
аумағында болатын өзге де адамдардың қауіпсіздігін, сондай-ақ матч өткізу кезінде қоғамдық 
тәртіпті қамтамасыз етуге; 

11) спорт ғимаратының, жабдықтардың және инженерлік жүйелердің, оның ішінде 
ақпараттық таблоның, «Видео-гол» жүйесінің, жарықтандырудың, дыбыстық жабдықтың 
және матч өткізу кезінде пайдаланылатын өзге де жабдықтардың жарамды техникалық жай-
күйін қамтамасыз етуге; 

12) матч басталғанға дейін, кезеңдер арасындағы үзілістерде және матч аяқталғаннан 
кейін спорт ғимаратының үй-жайларының, киім ауыстыратын бөлмелердің, төрешілер 
бөлмелерінің, көрермендер аймақтарының және санитариялық тораптардың тазалығын 
қамтамасыз етуге; 

13) Кубокке қатысатын командаларды тегін: 
 көлік қызметімен; 
 ҚХФ бекіткен кестеге сәйкес жаттығу және қызыну уақытымен; 
 жаттығулар мен қызынуға қажетті шайбалардың жеткілікті санымен; 
 киім ауыстыратын бөлмелерде ауыз сумен, шаймен, кофемен және қажетті шығыс 

материалдарымен; 
 әрбір матчтан кейін ойын формасын жуумен қамтамасыз етуге; 

14) ҚХФ белгілеген орындарда және көлемде ҚХФ-ның, Кубоктің ресми серіктестері 
мен демеушілерінің жарнамаларын, ақпараттық материалдарын және рәміздерін 
орналастыруды қамтамасыз етуге; 

15) ҚХФ өкілдерінің спорт ғимаратына кедергісіз кіруін, сондай-ақ ҚХФ-ның хабар 
тарату, коммерциялық және өзге де құқықтарын іске асыру үшін қажетті жабдықтар мен 
материалдарды орналастыру мүмкіндігін қамтамасыз етуге; 

16) матч басталғанға дейін кемінде бір сағат бұрын баспасөз орталығының жұмысын 
бастап, барлық ресми матчтан кейінгі іс-шаралар аяқталғанға дейін оның жұмысын 
қамтамасыз етуге; 

17) көрермендерге қызмет көрсетуді, оның ішінде қоғамдық тамақтану пункттерінің 
жұмысын, ресми атрибутика мен кәдесый өнімдерін сатуды, матч бағдарламаларын таратуды, 
музыкалық сүйемелдеуді және үзілістерде ойын-сауық бағдарламасын ұйымдастыруды 
қамтамасыз етуге; 

18) спорт ғимаратында: 
 тыйым салынған заттарды алып кіруді; 
 алкогольдік немесе есірткілік масаң күйдегі адамдардың кіруін; 
 трибуналарда қоғамдық тәртіптің бұзылуын болдырмайтын өткізу режимін 

ұйымдастыруға; 
19) көрермендердің мінез-құлық қағидаларын бұзатын адамдарды спорт ғимаратынан 

шығаруды қамтамасыз етуге; 
20) қорлайтын ақпараттың, зорлық-зомбылыққа шақырулардың, арандатушылық 

материалдардың, сондай-ақ командалардың бірін ынталандыратын қосымша ақшалай 
сыйақылар туралы ақпараттың таратылуына жол бермеуге; 

21) ақпараттық экрандарда даулы жағдайларды туындатуы мүмкін 
бейнеқайталымдарды, оның ішінде: 

 төрешілер шешімдерін даулау; 
 Хоккей ойыны қағидаларын бұзу; 
 түпкілікті шешім қабылданғанға дейін қақпаға шайба соғу; 
 төбелестер; 
 жарақат алу сәттері; 
 жаттықтырушының сұрауын және айыппұлдарды қарау кезінде «Видео-гол» жүйесі 

арқылы қаралған эпизодтарды көрсетуге жол бермеуге; 
22) төрешілер бөлмесіне бөгде адамдардың кіруіне жол бермеуге және төрешілерді 

төрешілер бөлмесінен мұз айдынына дейін және кері қарай қауіпсіздік қызметінің алып жүруін 
қамтамасыз етуге; 

23) егер клубтар мен ҚХФ өзгеше келіспесе, ҚХФ бекіткен кестеге сәйкес 
командалардың жаттығулары мен қызынуларын өткізуді қамтамасыз етуге; 

24) осы Регламентте және Хоккей ойыны қағидаларында көзделген өзге де міндеттерді 
орындауға міндетті. 

2-бап. Матч алдындағы іс-шаралар  

2.1. Кубок матчтары басталғанға дейін ҚХФ-мен, матчқа қатысушы командалармен 
және төрешілермен алдын ала келісілген ашылу рәсімдерін, командаларды таныстыруды және 
өзге де салтанатты іс-шараларды өткізуге жол беріледі. Көрсетілген іс-шаралардың мазмұны 
мен ұзақтығына қарамастан, матч белгіленген уақытта дәл басталуға тиіс. 

2.2. Командалардың құрамын таныстыру матч басталғанға дейін кемінде 10 минут 
бұрын басталуға және мынадай тәртіппен өткізілуге тиіс: алдымен қонақ команданың 
хоккейшілері, содан кейін алаң иесі команданың хоккейшілері таныстырылады. Командалар 
құрамын таныстыру матч басталғанға дейін кемінде 5 минут бұрын аяқталуға тиіс. 

2.3. Командалардың бастапқы бестіктерін таныстыру Қазақстан Республикасының 
Мемлекеттік Әнұраны орындалғанға дейін өткізіледі. 

3-бап. Мемлекеттік ту 

3.1. Кубок матчтары өткізілетін спорт ғимаратындағы хоккей алаңының мұз 
айдынының үстінде, ең көрнекті жерде бір қатарға мынадай жалаулар ілінуі тиіс: ҚХФ туы 
(сол жақта), Қазақстан Республикасының Мемлекеттік Туы (ортасында), Кубоктің логотипі 
бейнеленген ту (оң жақта). 

3.2. Қазақстан Республикасының Мемлекеттік Туын орналастыру тәртібі Қазақстан 
Республикасы Үкіметінің 2007 жылғы 2 қазандағы № 873 қаулысымен бекітілген Қазақстан 
Республикасының Мемлекеттік Туын, Мемлекеттік Елтаңбасын және олардың бейнелерін, 
сондай-ақ Қазақстан Республикасының Мемлекеттік Әнұраны мәтінін пайдалану (орнату, 
орналастыру) қағидаларының 13-тармағына сәйкес айқындалады. 

3.3. ҚХФ туының және Кубоктің логотипі бейнеленген тудың өлшемдері Қазақстан 
Республикасының Мемлекеттік Туының өлшемдерінен аспауға тиіс. Әрбір ту үшін 
ұсынылатын өлшемдер: жақтарының арақатынасы – 1:2, тік өлшемі – 1,5 метр, көлденең 
өлшемі – 3 метр. 

4-бап. Мемлекеттік әнұран 
4.1. Кубоктің әрбір матчы басталар алдында Қазақстан Республикасының Мемлекеттік 

Әнұраны Қазақстан Республикасының «Қазақстан Республикасының мемлекеттік рәміздері 
туралы» Конституциялық заңына сәйкес орындалады. 

4.2. Мемлекеттік Әнұран орындала бастаған сәттен бастап аяқталғанға дейін матчқа 
қатысатын әрбір команда матчқа арналған ресми өтінімге енгізілген толық құрамымен өз 
командасының қорғаныс аймағын шектейтін көк сызық бойына бір қатарға сап түзеуі тиіс. 
Матчқа қатысуға өтінімге енгізілген барлық хоккейшілер, оның ішінде қақпашы да, Әнұран 
орындалған уақыт бойы дулығаларын шешіп, Мемлекеттік Туға қарап, өз командасының 
сапында тұруға міндетті. Қазақстан Республикасының азаматтары оң қолын жүрек тұсына 
қоюға тиіс. Қазақстан Республикасының Мемлекеттік Әнұранының қысқартылған нұсқасын 
орындауға жол беріледі. 

4.3. Хоккейшілер, жаттықтырушылар, басшылар және хоккей клубтарының өзге де 
лауазымды адамдары, төрешілер, инспекторлар мен ҚХФ-ның лауазымды адамдары 
Мемлекеттік Әнұран орындалу кезінде өз орындарында қалып, Мемлекеттік Туға қарап 
тұруға, сондай-ақ мемлекеттік рәміздерге құрмет көрсетудің жалпыға бірдей қабылданған 
нормаларын сақтауға міндетті. 

4.4. Қазақстан Республикасының Мемлекеттік Әнұраны орындалу кезінде спорт 
ғимаратының ақпараттық таблосында матчқа қатысушылар мен көрермендердің Әнұранды 
орындауына жәрдемдесу мақсатында Қазақстан Республикасының Мемлекеттік Әнұранының 

мәтіні оқуға ыңғайлы мәтіндік форматта көрсетілуге тиіс. 

5-бап. Ақпараттық таблоға қойылатын талаптар 

5.1. Матч бойы спорт ғимаратының ақпараттық таблосында Кубоктің ресми атауы, 
ойынға қатысатын командалардың атаулары және матчтың есебі көрсетіліп тұруға тиіс. 

5.2. Матч арасындағы үзілістерде спорт ғимаратының ақпараттық таблосында келесі 
кезеңнің басталуына дейінгі уақыттың кері санағы көрсетілуге тиіс. 

5.3. Матч басталғанға дейін 60 минут бұрын спорт ғимаратының ақпараттық 
таблосында уақыттың кері санағы жүргізілуге тиіс. 

6-бап. Қауіпсіздікті қамтамасыз ету үшін жауапкершілік 

6.1. Матчты ұйымдастыру және өткізу кезінде қауіпсіздікті ұйымдастыру мен 
қамтамасыз ету жөніндегі негізгі жауапкершілік қабылдаушы Хоккей клубының басшысына 
жүктеледі. 

6.2. ҚХФ Кубоктің ұйымдастырушысы ретінде Қазақстан Республикасының 
заңнамасында және ҚХФ-ның ішкі құжаттарында айқындалған өз құзыреті шегінде 
қабылдаушы клубтың қауіпсіздікті қамтамасыз ету жөніндегі іс-шараларды орындауына 
бақылауды жүзеге асырады. 

6.3. Көрермендер мен Жарысқа қатысушылардың қауіпсіздігін қамтамасыз ету 
мақсатында матчтарды дайындауға және өткізуге тікелей қатысатын барлық ұйымдар, 
олардың ұйымдық-құқықтық нысаны мен меншік нысанына қарамастан (спорт ғимараттары, 
күзет ұйымдары, медициналық ұйымдар, техникалық, өртке қарсы және өзге де қызметтер), 
спорттық-бұқаралық іс-шараларды өткізу кезінде олардың іс-қимыл тәртібін регламенттейтін 
құжаттаманы иеленуге және оның талаптарын сақтауға міндетті. 

7-бап. Матч күні қауіпсіздікті қамтамасыз ету шаралары 

7.1. Матч өткізілетін күні қабылдаушы хоккей клубы құқық қорғау органдарымен және 
спорт ғимаратының әкімшілігімен бірлесіп, матч басталғанға дейін 2 (екі) сағат бұрын 
қоғамдық қауіпсіздік пен құқықтық тәртіпті қамтамасыз ету жөнінде қажетті шараларды 
қабылдауға және оларды көрермендер мен қатысушылар спорт ғимаратынан толық 
шығарылғанға дейін қамтамасыз етуге міндетті. 

7.2. Көрсетілген міндеттерді тиісінше орындамағаны үшін кінәлі тұлғалар Қазақстан 
Республикасының заңнамасына сәйкес жауаптылықта болады, ал спорттық санкциялар осы 
Регламентке және ҚХФ-ның тәртіптік актілеріне сәйкес қолданылады. 

7.3. Кубок матчтары мен өзге де іс-шараларды өткізу кезінде қауіпсіздікті қамтамасыз 
ету жөніндегі жұмыс төмендегілерге сәйкес жүзеге асырылады: 

 Қазақстан Республикасының «Дене шынықтыру және спорт туралы» Заңына; 
 ішкі істер органдары мен дене шынықтыру және спорт саласындағы уәкілетті 

органның бірлескен бұйрығымен бекітілген Спорттық және спорттық-бұқаралық, ойын-сауық 
мәдени-бұқаралық іс-шараларды өткізу кезінде қауіпсіздікті қамтамасыз ету жөніндегі 
нұсқаулыққа; 

 матч өткізілетін жерде қолданыста болатын нормативтік құқықтық актілерге; 
 жарыстарды өткізу кезінде қауіпсіздікті қамтамасыз ету мәселелері бойынша ҚХФ-

ның ішкі актілеріне. 

8-бап. Спорт ғимаратының құжаттамасына қойылатын талаптар 

 Спорт ғимаратының техникалық қауіпсіздік қағидаларын сақтау және оны пайдалану 
жөніндегі қажетті құжаттар: 

1) объектінің пайдалануға берілгенін және оны пайдалануға жарамдылығын 
растайтын құжаттар; 

2) спорт ғимаратының пайдалануға жарамдылығы туралы техникалық тексеру актісі; 
3) барлық қызмет түрлері үшін техникалық қауіпсіздік қағидаларын сақтау жөніндегі 

нұсқаулық; 
4) өрт қауіпсіздігі жөніндегі нұсқаулық; 

5) медициналық қамтамасыз ету жөніндегі нұсқаулық; 
6) техникалық пайдалану қағидаларының сақталуына жауапты қызметкерлердің 

лауазымдық нұсқаулықтары. 

9-бап. Қызметкерлерді спорт ғимаратын пайдалану құжаттамасымен таныстыру 

 Кубок матчтарын өткізу кезінде спорт ғимаратының пайдаланылуын қамтамасыз ететін 
қызметкерлер спорт ғимаратын пайдалану және бұқаралық іс-шараларды өткізу тәртібін 
айқындайтын құжаттармен қол қойғызу арқылы таныстырылуы тиіс, оның ішінде: 

1) спорт ғимаратының ерекшеліктерін ескере отырып, тиісті жергілікті атқарушы 
орган бекіткен бұқаралық іс-шараларды ұйымдастыру және өткізу жөніндегі нұсқаулықпен; 

2) спорт ғимараты аумағындағы көрермендердің қозғалыс схемасымен, оның ішінде 
өту маршруттарымен, трибуналарды толтыру және эвакуациялау бағыттарымен, медициналық 
көмек көрсету пункттерінің, сондай-ақ өртке қарсы жабдықтар мен мүкәммалдың орналасу 
орындарымен; 

3) Спорт ғимаратына келушілердің жүріс-тұрыс қағидаларымен. 

10-бап. Хоккей клубтары қамтамасыз ететін спорт ғимараттарына қойылатын 
талаптар 

10.1. Кубок матчтарын өткізуге арналған спорт ғимараты мынадай ең төменгі талаптарға 
сәйкес келуге тиіс: 

1) Хоккей ойыны қағидаларына сәйкес жабдықталған стандартты өлшемдегі хоккей 
алаңы, оның ішінде: серпімді бекіткіштері бар қақпалар; борттардағы қорғаныш әйнегі және 
қосалқы ойыншылар мен айыппұл алған ойыншылар орындықтарының үстіндегі қорғаныш 
қалқаны; қақпалардың артындағы әйнектің үстіне орнатылған қорғаныш торы; ресми 
таңбалауы бар сапалы мұз жабыны. 

2) Кемінде бір заманауи мұз тазалайтын комбайн. 
3) Хоккей ойыны қағидаларына сәйкес келетін және төрешілік ақпаратты (есеп, 

уақыт, алаңнан шеттетулер, голдар) көрсететін ақпараттық табло. 
4) Жиһазбен, электр розеткаларымен, желдету жүйесімен және спорттық аймақта 

еденге төселген резеңке төсеніштермен жабдықталған хоккейшілерге арналған кемінде алты 
киім ауыстыратын бөлме. 

5) Желдету жүйесімен, душпен, дәретханамен және жиһазбен жабдықталған бас және 
желілік төрешілерге арналған жеке бөлме (командалардың киім ауыстыратын бөлмелерінен 
барынша алыс орналасуы тиіс). 

6) Компьютермен, интернетке қолжетімділікпен, принтермен және матчтың ресми 
хаттамасын ресімдеу мен басып шығаруға қажетті өзге де құралдармен жабдықталған матчтың 
ресми хаттамасын ресімдеуге арналған бөлме. 

7) Қажетті жабдықтармен, зембілдермен, дәрілік заттармен және жедел медициналық 
жәрдем бригадасының жұмыс істеуіне арналған жағдайлармен қамтамасыз етілген, 
ғимараттың ішінде және сыртында оңай қолжетімді жерде орналасқан алғашқы медициналық 
көмек көрсету пункті. 

8) Техникалық регламент талаптарына сәйкес келетін «Видео-гол» жүйесі (ең төменгі 
талаптар: қақпалардың артында және көк сызықтарда орналасқан түрлі түсті камералар, MPEG 
форматында бейнежазба жүргізу, бас төрешінің жазбаны жедел қарау мүмкіндігі, үздіксіз 
электрмен қоректендіру, Windows операциялық жүйесінде триплекстік режимде жұмыс 
істеуі). 

9) Бұқаралық ақпарат құралдары өкілдеріне арналған жұмыс орындарымен, жоғары 
жылдамдықты Wi-Fi интернетімен, қажет болған жағдайда компьютермен, көпфункционалды 
құрылғымен (басып шығару, көшіру, сканерлеу), электр розеткаларымен (немесе зарядтау 
станцияларымен), сондай-ақ ақпараттық және үлестірме материалдарды орналастыру орны 
бар баспасөз орталығы (медиаорталық). 

10) Трибуналарда кемінде 10 орын және баспасөз конференцияларын өткізуге арналған 
жеке зал (20 адамға арналған). 

11) Бұқаралық ақпарат құралдарының өкілдері хоккейшілермен және 
жаттықтырушылармен байланыс жасайтын аралас аймақ (киім ауыстыратын бөлмелердің 
жанында орналасқан), теледидар, радио және баспа басылымдары үшін жеке секторларға 
бөлінген. 

12) Телевизиялық камераларды орналастыруға арналған жеткілікті орындар (кемінде 4 
орын). 

13) Матч басталғанға дейін кемінде 60 минут бұрын қосылатын және матч аяқталғанға 
дейін үздіксіз жұмыс істейтін мұз айдынын жарықтандырудың заманауи жүйесі. 

14) Спорт ғимараты аумағында еркін жүріп-тұру мүмкіндігі және ҚР ТСМ СДШІК, 
ҚХФ-ның ресми өкілдері үшін VIP-орында арнайы орындар, сондай-ақ ҚХФ Атқару 
комитетінің мүшелері мен ҚХФ өкілдеріне арналған үй-жайлар. 

10.2. Кубок матчтары өткізілетін спорт ғимаратының мұз айдынының бетіне хоккей 
алаңының ресми таңбалануын жабатын жарнамаларды және өзге де жазуларды орналастыруға 
тыйым салынады. 

10.3. Спорт ғимаратының қауіпсіздігіне, техникалық жарақтандырылуына және 
пайдаланылуына қойылатын талаптар Қазақстан Республикасы шайбалы хоккей 
чемпионаттарын өткізу кезінде қауіпсіздікті қамтамасыз ету жөніндегі Техникалық 
регламентпен егжей-тегжейлі айқындалады және оны барлық хоккей клубтары міндетті түрде 
сақтауға тиіс. 

 
 

3-ТАРАУ. МЕДИЦИНАЛЫҚ-САНИТАРЛЫҚ ЖӘНЕ ДОПИНГКЕ ҚАРСЫ 
ҚАМТАМАСЫЗ ЕТУ 

        1-бап. Оказание медицинского обеспечения и оказание медицинской помощи 
спортсменам и тренерам при проведении спортивных соревнований осуществляется в 
соответствии с «Правилами медицинского обеспечения и оказания медицинской помощи 
спортсменам и тренерам при проведении спортивных мероприятий, в период 
восстановительных мероприятий после интенсивных физических нагрузок, заболеваний и 
травм у спортсменов», утвержденных приказом Министра культуры и спорта Республики 
Казахстан от 28 декабря 2020 года №361. 

2-бап. Кубоктің барлық қатысушылары Қазақстан Республикасының дене шынықтыру 
және спорт саласындағы заңнамасының талаптарын, Дүниежүзілік допингке қарсы кодекстің 
(WADA), IIHF-нің допингке қарсы қағидаларының ережелерін, сондай-ақ өзге де міндетті 
допингке қарсы нормативтік құжаттарды қатаң сақтауға міндетті. 

3-бап. Кубокке қатысушыларға қатысты уәкілетті допингке қарсы ұйымдар Қазақстан 
Республикасының заңнамасында, Дүниежүзілік допингке қарсы кодексте (WADA) және 
қолданылатын допингке қарсы қағидаларда белгіленген тәртіппен жарыс кезеңінде де, 
жарыстан тыс кезеңде де допинг-бақылауды жүзеге асыра алады. 

4-бап. Кубокке қатысушылар допинг-бақылауды жүргізуге жан-жақты жәрдем көрсетуге 
және уәкілетті допингке қарсы ұйымдардың барлық заңды талаптарын орындауға міндетті. 

5-бап. Допингке қарсы қағидаларды бұзу Қазақстан Республикасының заңнамасына 
және қолданылатын допингке қарсы қағидаларға сәйкес тәртіптік және өзге де жауаптылық 
шараларын қолдануға әкеп соғады. 

 

4-ТАРАУ. СПОРТТЫҚ ЖАРЫСТАРҒА ҚАТЫСУҒА ӨТІНІМДЕРДІ БЕРУ 
ТӘРТІБІ МЕН МЕРЗІМІ, ҚАРЖЫЛАНДЫРУ ШАРТТАРЫ 

 

4.1. ХОККЕЙ КЛУБТАРЫ КОМАНДАЛАРЫНЫҢ ӨТІНІМ БЕРУІ 

1-бап. Кубокке қатысуға қойылатын талаптар 

1.1. Жарысқа осы Регламенттің, ҚХФ Жарғысының, ҚХФ Атқару комитеті 

шешімдерінің, сондай-ақ Халықаралық шайбалы хоккей федерациясының (IIHF) талаптары 
мен шешімдерінің талаптарын сақтайтын, ҚХФ алдында өтінімдік және өзге де жарналар 
бойынша, өз командаларының хоккейшілері мен жаттықтырушылары алдында берешегі жоқ, 
сондай-ақ осы Регламентте белгіленген барлық жарналар мен өзге де төлемдерді 
(айыппұлдарды) уақтылы төлейтін Қазақстан Республикасының хоккей клубтары жіберіледі. 

1.2. Кубокке қатысуға жіберілетін командалардың тізбесін айқындау үшін ҚХФ Кубок 
басталғанға дейін хоккей клубтары арасында өтінім қабылдау науқанын өткізеді. Оған ҚХФ 
белгілеген мерзімде Кубокке қатысатынын растайтын ресми хаттарды ұсынған хоккей 
клубтары қатысады. 

2-бап. Өтінім құжаттамасын қабылдау уақыты 

2.1. Барлық хоккей клубтары үшін ҚХФ Жарысқа қатысу үшін команданың өтінімін 
рәсімдеуге арналған құжаттарды хоккей клубтарының уәкілетті өкілдерінен қабылдау 
мерзімін Кубоктің ресми басталуына кемінде 1 (бір) апта қалғанда белгілейді. 

2.2. Негізгі өтінім қабылдау аяқталғаннан кейінгі 7 (жеті) күн ішінде қатысушы 
клубтарға қосымша өтінімге 3 (үш) хоккейшіден артық енгізуге рұқсат етілмейді. 

3-бап. Хоккей клубының өтінімі 

3.1. Хоккей клубының команда өтінімі хоккей клубы тарапынан ҚХФ белгілеген нысан 
бойынша баспа түрінде ұсынылады және онда команданың жаттықтырушыларын қоса 
алғанда, хоккей клубы командасының атаулы өтінімдік тізімі болуы тиіс. Өтінім мынадай 
тұлғалармен куәландырылады: 

 Хоккей клубының дәрігері; 
 әрбір хоккейші бойынша жеке-жеке дәрігердің қолымен және медициналық 

қызметті жүзеге асыруға мемлекеттік лицензиясы бар медициналық ұйымның мөрімен; 
 Хоккей клубының басшысы; 
 облыстық/қалалық дене шынықтыру және спорт басқармасының басшысы; 
 ҚХФ облыстық/қалалық филиалының басшысы. 
3.2. Хоккей клубы командасының өтініміне бір мезгілде төмендегі талаптардың 

барлығына сәйкес келетін хоккейшілер енгізілуі мүмкін: 
1) ҚХФ бекіткен үлгілік нысан бойынша жасалған кәсіби хоккейшінің еңбек 

шартының, спорттық қызмет туралы шарттың немесе хоккейшінің ауысуы (уақытша ауысуы) 
туралы шарттың негізінде хоккей клубымен еңбек немесе өзге де шарттық қатынастарда 
болуы. 

2) Он алты жасқа толған болуы. 
3) Өздеріне қатысты IIHF пен ҚХФ-ның хоккейшілердің ауысуы жөніндегі талаптары 

орындалған болуы, оның ішінде белгіленген жағдайларда ауысуға байланысты тиісті төлемдер 
төленген болуы. 

Ескертпе:  Хоккейшілер өтінімге белгілі бір ойын нөмірлерімен енгізіледі және 
бұл нөмірлерді Кубоктің бүкіл кезеңі ішінде өзгертуге жол берілмейді. 

4-бап. Өтінімге қоса берілетін құжаттар 

4.1. Хоккей клубы командасының өтінімне келесі құжаттар қоса беріледі: 
1) хоккейшілер мен Хоккей клубтары арасында жасалған еңбек немесе басқа шарттар; 
2) Хоккейшілердің жеке басын растайтын құжаттар (ҚР заңнамасына сәйкес). 
3) Бұған дейін басқа Хоккей клубының құрамында өнер көрсеткен хоккейшілердің 

ауысуы (уақытша ауысуы) туралы шарттар. Аталған шарттарға, егер мұндай төлем тиісті 
шарттың талаптарында және (немесе) ҚХФ-ның хоккейшілердің ауысуы туралы 
қағидаларында көзделген болса, хоккей клубының бұрынғы хоккей клубына өтемақы 
төлегенін растайтын құжаттар міндетті түрде қоса беріледі. 

4) Түрлі-түсті суреттер (1 данадан): 
 Хоккей клубы басшысы мен бас бапкерінің; 

 Хоккей клубы командасының барлық хоккейшілерінің жеке-жеке клубтың хоккей 
формасын киіп түскен суреті; 

 Хоккей клубы командасының клубтың хоккей формасын киіп түскен суреті. 
5) Барлық хоккейшілер мен жаттықтырушылардың Хоккей ойыны қағидаларымен 

және осы Регламентпен танысқаны туралы хаттамалар. 
6) Команда хоккейшілерінің сақтандыру құжаттарының көшірмелері. 
7) ҚХФ мен хоккей клубы арасындағы өзара есеп айырысуларды салыстыру актісі, 

ҚХФ тиісті спорттық маусым үшін белгілеген күнгі жағдай бойынша. 
8) Кубок матчтарын қабылдайтын команда (командалар) үшін – мұз айдынынан тыс 

жұмыс істейтін жергілікті төрешілер бригадасының құрамына кандидаттардың тізімі, онда 
бригаданың әрбір мүшесінің тегі, аты, әкесінің аты және жеке басын куәландыратын 
құжатының деректері көрсетілуі тиіс. 

4.2. Осы бапта көзделген барлық құжаттар мен мәліметтер ҚХФ-ның Бірыңғай 
электрондық ақпараттық жүйесі арқылы ұсынылады. Бұрын жүйеге енгізілген және өзектілігін 
сақтаған құжаттар мен мәліметтерді қайтадан ұсыну талап етілмейді. Қажет болған жағдайда 
ҚХФ хоккей клубынан құжаттардың электрондық көшірмелерін немесе салыстырып тексеру 
үшін олардың түпнұсқаларын сұратуға құқылы. 

4.3. Хоккей клубы командасының өтініміне бір мезгілде екі хоккей клубымен шарттық 
қатынаста болатын хоккейшіні енгізуге жол берілмейді. Бұған хоккейші хоккей клубтары 
арасында жасалған кәсіби хоккейшінің уақытша ауысуы туралы шарт негізінде басқа клубтың 
құрамында өнер көрсететін жағдайлар кірмейді. 

4.2. КУБОКТІ ӨТКІЗУ ШАРТТАРЫ 

1-бап. Команданың жекелеген матчқа өтінімі  

1.1. Хоккей клубының командасы Кубоктің кез келген жекелеген матчына тек 
команданың өтінімдік тізіміне енгізілген хоккейшілерді, сондай-ақ 16 жасқа толған жас 
хоккейшілерді ғана өтінімге енгізуге құқылы. 

1.2. Команда Кубоктің кез келген жекелеген матчына 23-тен аспайтын ойыншыны: 3 
(екі қақпашы + бір резервтік қақпашы) қақпашы мен 20 алаң ойыншысын қосуға құқылы. 

Матчқа шетелдік ойыншыларды қосу: 
1.3. Матчқа арналған өтінімге шет мемлекеттердің азаматтары болып табылатын 5 

(бес) ойыншыдан артық енгізуге жол берілмейді. 
Басқа лигаларға қатысатын және (немесе) басқа лигалармен шарттары 

(келісімшарттары) бар командалар ойыншыларының өтінімі: 
1.4. Жарыс матчтарында жекелеген матчқа команданың құрамында хоккей клубының 

негізгі командасының қолданыстағы ҚХЛ-дың екіжақты шарттары бар ойыншылары 8+1 (8 
алаң ойыншысы және 1 қақпашы) мөлшерінде қатысуға құқылы. 

Резервтік қақпашы  
1.5. Егер матч басталғанға дейінгі қыздырыну кезінде қақпашылардың бірі жарақат 

алып, матчқа қатыса алмайтын болса, команданың қақпашыны ауыстырғаннан кейінгі өтінімі 
осы тараудың өзге де барлық талаптарына сәйкес келген жағдайда, оны үшінші қақпашымен 
ауыстыруға жол беріледі. Егер матч барысында негізгі қақпашы жарақат алып, ойынды 
жалғастыра алмайтын болса, оның орнын қақпада қосалқы қақпашы басуы тиіс, ал резервтік 
қақпашы (РҚ) өз командасының қосалқы ойыншылар орындығында қосалқы қақпашының 
орнын алады. Резервтік қақпашының қосалқы қақпашы жарақат алғанға дейін ойынға 
қатысуға құқығы жоқ. 

Бапкерлер штабы және персонал 
1.6. Матч алдындағы қызыну және матч кезінде қосалқы ойыншылар орындығында 

болатын жаттықтырушылар штабы мен персоналдың құрамы 8 (сегіз) адамнан аспауға тиіс. 
1.7. Матч алдындағы қызыну кезінде мұз айдынында және қосалқы ойыншылар 

орындығында тек тиісті матчтың ресми өтініміне енгізілген хоккейшілер ғана бола алады. 
1.8. Хоккей клубының осы баптың 1.1, 1.2, 1.3, 1.4, 1.5-тармақтарының талаптарын 

бұзуы немесе тиісінше орындамауы хоккей клубына Қатысу туралы шартта көзделген 
санкциялардың қолданылуына әкеп соғады. Сонымен қатар, тиісті матчтың нәтижесі күшін 
жояды, ал хоккей клубының командасына 0:5 есебімен техникалық жеңіліс есептеледі. 

1.9. Хоккей клубының осы баптың 1.6 және 1.7-тармақтарының талаптарын бұзуы 
немесе тиісінше орындамауы хоккей клубына Қатысу туралы шартта көзделген 
санкциялардың қолданылуына әкеп соғады. 
 

4.3.  КУБОККЕ ТӨРЕШІЛІК ЕТУ 

1-бап. Төрешілер бригадаларының құрамы 

1.1. Кубоктің әрбір матчына төрешілік етуді тікелей хоккей алаңында 4 (төрт) спорт 
төрешісі (2 (екі) бас төреші және 2 (екі) сызықтық төреші), сондай-ақ төмендегі кестеге сәйкес 
хоккей алаңының борттарының сыртында орналасатын 12 (он екі) адамнан тұратын төрешілер 
бригадасы жүзеге асырады: 

 
№ Лауазымы 

(статус) 
Саны Міндеттер 

1 Хатшы-төреші 1 Хатшы-төреші: 
Матч басталғанға дейін: 
1) командалардың ресми өкілдерінен матчқа өтінім парақтарын алуға; 
2) Бірыңғай ақпараттық жүйеде (БАЖ) матчтың ресми хаттамасын 
ресімдеуге онда әрбір хоккейшінің тегін, аты мен ойын нөмірін; команда 
капитаны мен капитанның көмекшілерін; мұз айдынындағы төрешілер 
бригадасының құрамын; мұз айдынынан тыс төрешілер бригадасының 
құрамын көрсетуге міндетті. 
Матч кезінде: 
1) матчтың ресми хаттамасына мынадай мәліметтерді уақтылы енгізуге 
міндетті: 
 соғылған шайбалар туралы; 
 шайба соққан хоккейшілердің және нәтижелі пас берген 
ойыншылардың ойын нөмірлері туралы; 
 қақпаға шайба соғылған сәтте мұз айдынында болған екі команданың 
хоккейшілерінің ойын нөмірлері туралы; 
 төрешілер тағайындаған барлық айыппұлдар туралы, оның ішінде 
айыппұл тағайындалған уақыты, айыппұлдың ұзақтығы және айыппұл 
салынған хоккейшілердің ойын нөмірлері көрсетіле отырып; 
 тағайындалған барлық буллиттер туралы, оның ішінде буллитті 
орындаған хоккейшінің ойын нөмірі, қақпашының ойын нөмірі және 
буллиттің орындалу нәтижесі көрсетіле отырып; 
 қосалқы қақпашының ойынға кірген уақыты туралы; 
 әрбір кезең бойынша ойыншылар мен қақпашылардың 
статистикалық көрсеткіштері, оның ішінде: қақпаға бағытталған 
лақтырулар саны; алаң ойыншылары бұғаттаған лақтырулар саны; 
беттесулер саны және ұтып алынған беттесулер саны; қақпашылардың 
статистикасы. 
 
Матч барысында: 
1) Әрбір ойналған кезең аяқталғаннан кейін трансляция режиссеріне әр 
команда бойынша статистикалық деректерді дереу ұсынуға міндетті, оның 
ішінде: 
 соғылған шайбалар саны; 
 ұтып алынған беттесулер саны; 
 қақпаға бағытталған лақтырулар саны. 
2) әрбір соғылған шайбадан кейін трансляция режиссеріне шайба 
соққан хоккейшінің ойын нөмірін, нәтижелі пас берген ойыншылардың 
ойын нөмірлерін, сондай-ақ қақпаға шайба соғылған ресми (хаттамалық) 
уақытты дереу хабарлауға міндетті. 
Матч аяқталғаннан кейін: 
1) матч аяқталғаннан кейін 30 (отыз) минут ішінде матчтың ресми 

хаттамасын матчтың бас төрешісі мен командалардың ресми өкілдерінің 
қол қоюына дайындау. 
2) егер командалардың ресми өкілдерінің өтініші бойынша матчтың 
ресми хаттамасына өзгерістер енгізілсе, бұл туралы матчтың бас төрешісіне 
хабарлап, 10 (он) минут ішінде қол қоюға арналған хаттаманың жаңа 
редакциясын дайындау. 
 
Ескертпе: Матчтың ресми хаттамасының уақтылы, дұрыс және толық 
ресімделуіне жауапты болады. 

2 Матчтың уақыт 
төрешісі 

1 Матчтың уақыт төрешісі: 
1) матч басталғанға дейінгі уақыттың кері санағын жүргізуге; 
2) ойынның әрбір кезеңінің басталу және аяқталу уақытын тіркеуге; 
3) бүкіл матч бойы нақты ойын уақытын бақылауды және есептеуді 
жүзеге асыруға; 
4) хоккейшілерге салынған барлық айыппұлдардың басталу және 
аяқталу уақытын тіркеуге; 
5) әрбір тайм-ауттың басталу және аяқталу уақытын тіркеуге; 
6) дыбыстық сигнал (сирена) автоматты түрде берілмеген жағдайда, 
әрбір кезеңнің немесе овертаймның аяқталғаны туралы сирена, дыбыстық 
белгі немесе ысқырық арқылы уақтылы белгі беруге; 
7) екінші және үшінші кезеңдердің басталуына кемінде үш минут 
қалғанда төрешілер мен екі командаға ойынның қайта басталуына дейін 
қалған уақыт туралы алдын ала ескерту беруге міндетті. 
 

3 Ақпарат беруші 
төреші 

2 Ақпарат беруші төреші: 
Матч басталғанға дейін: 
 ойынға қатысатын командалардың құрамын жариялауға; 
 матчты бастау үшін командаларды ойын алаңына шақыруға міндетті. 
Матч барысында: 
 шайба соққан хоккейшілердің тегі мен ойын нөмірлерін, сондай-ақ 
нәтижелі пас берген ойыншылар туралы ақпаратты жариялауға; 
 айыппұл салынған хоккейшілер мен айыппұлдың ұзақтығын көрсете 
отырып, салынған айыппұлдар туралы ақпаратты жариялауға; 
 айыппұл мерзімінің аяқталуы және хоккейшілердің мұз айдынына 
қайта шығуы туралы ақпаратты жариялауға; 
 бірінші және екінші кезеңдердің соңғы минуты басталғанын 
жариялауға; 
 үшінші кезеңнің соңғы екі минуты басталғанын жариялауға; 
 матчтың бас төрешісінің немесе жарысты ұйымдастырушының 
нұсқауы бойынша, оның ішінде матчты ұйымдастыру мен өткізу үшін 
қажетті өзге де хабарландыруларды матчқа қатысушылар мен 
көрермендерге уақтылы жеткізуге міндетті. 
Ескерту: ақпарат беруші төреші ретінде мемлекеттік және орыс 
тілдерін меңгерген тұлға тағайындалуы мүмкін. 
 

4 Айыппұл алған 
хоккейшілер 
жанындағы 
төреші 

2 Айыппұл алған хоккейшілер жанындағы төреші: 
 айыппұл алған хоккейшілердің айыппұлды өтеу уақытының бүкіл 
кезеңінде олардың айыппұл алған ойыншыларға арналған орындықта 
болуын бақылауға; 
 айыппұл алған хоккейшінің өтініші бойынша айыппұл мерзімінің 
аяқталуына дейін қалған уақыт туралы нақты ақпарат беруге; 
 айыппұл мерзімі аяқталғаннан кейін немесе Хоккей ойыны 
қағидаларында көзделген өзге жағдайларда айыппұл алған хоккейшіге 
айыппұл алған ойыншыларға арналған орындықтан шығып, мұз айдынына 
қайта оралуына рұқсат беруге; 
 айыппұл мерзімі аяқталғаннан кейін айыппұл алған хоккейшінің мұз 
айдынына уақтылы шығуын қамтамасыз етуге міндетті. 
 

5 Статист-төреші 2 Статист-төреші: 
 әр команданың қақпаға бағытталған лақтыруларының санын есепке 
алуға; 

 алаң ойыншылары бұғаттаған лақтырулардың санын есепке алуға; 
 беттесулердің санын және олардың нәтижелерін, оның ішінде әрбір 
хоккейші ұтып алған беттесулердің санын есепке алуға; 
 статистикалық деректердің дұрыстығы мен уақтылы жүргізілуін 
қамтамасыз етуге; 
 ойналған кезең бойынша жиналған статистикалық деректерді 
матчтың ресми хаттамасына енгізу және матчтың ақпараттық 
сүйемелдеуінде пайдалану үшін матч хатшысына дереу беруге міндетті. 
 

6 Монитор 
басындағы 
төреші(«Видео-
гол», «Видео-
қайталау» 
жүйелері) 

1 Монитор басындағы төреші («Видео-гол» жүйесі) обязан: 
Матч кезінде: 
1) «Видео-гол» және «Видео-қайталау» жүйелерінің пайдалануға 
тұрақты дайындығын қамтамасыз етуге; 
2) матчтың бас төрешісінің сұрауы бойынша «Видео-гол» жүйесінің 
камераларынан және өзге де бейнеқайта көрсету жүйелерінен алынған 
бейнематериалдарды дереу ұсынуға; 
3) бейнематериалдарды қарау және талдау кезінде матчтың бас 
төрешісіне жәрдем көрсетуге; 
4) бейнематериалдарды пайдалана отырып, соғылған шайбаның 
авторын және нәтижелі пас берген ойыншыларды дұрыс анықтап, тиісті 
мәліметтерді матчтың ресми хаттамасына енгізу үшін ұсынуға; 
5) мынадай ойын эпизодтарын қарау үшін бейнематериалдарды 
ұсынуға: 
 шайбаның қақпа сызығын толық кесіп өтуіне; 
 қақпа жылжытылғанға дейін қақпа соғылуына; 
 қақпаның кезеңнің ойын уақыты аяқталғанға дейін немесе 
аяқталғаннан кейін соғылуына; 
 шайбаның қақпаға қолмен немесе аяқпен бағытталуына; 
 шайбаның төрешіден рикошет алып қақпаға түсуіне; 
 шабуылдаушы команданың ойыншысы қақпа соғылғанға дейін қақпа 
көлденең кермесінен жоғары көтерілген таяқпен шайбаға ойнауына; 
 бейнежазбада көрсетілген жағдайда таблодағы ресми ойын уақытын 
айқындауға; 
 Хоккей ойыны қағидаларының бұзылуын, оның ішінде күш қолдану 
тәсілдерін және айыппұлдардың дұрыс тағайындалуын қарауға; 
 соғылған шайбаның авторын және нәтижелі пас берген 
ойыншыларды нақтылауға. 

7 Тіркеуші-төреші 2 Тіркеуші төреші: 
 әрбір қақпаға шайба соғылғаннан кейін сол сәтте мұз айдынында 
болған екі команданың хоккейшілерінің ойын нөмірлерін тіркеуге; 
 көрсетілген мәліметтерді матчтың ресми хаттамасына енгізу үшін 
оларды дереу матч хатшысына беруге; 
 қақпаға шайба соғылған сәтте мұз айдынында болған ойыншылар 
құрамы туралы ақпараттың дұрыстығы мен уақтылы тіркелуін қамтамасыз 
етуге міндетті. 

8 Жарнамалық 
үзілістер 
жөніндегі 
үйлестіруші-
төреші (матч 
телевизиялық 
арналарда 
көрсетілген 
жағдайда) 

1 Жарнамалық үзілістер жөніндегі үйлестіруші-төреші (матч телевизиялық 
көрсетіліммен өткізілген жағдайда) міндетті: 
 матчтың бас төрешісімен, телевизиялық көрсетілімнің режиссерімен 
және өзге де жауапты тұлғалармен жарыс регламентіне сәйкес жарнамалық 
үзілістерді өткізу тәртібін келісуге; 
 жарыс регламентінде көзделген жағдайларда жарнамалық 
үзілістердің өткізілуін үйлестіруге; 
 жарнамалық үзілістерді ұйымдастыру кезінде төрешілер 
бригадасының, телевизиялық көрсетілім режиссерінің және техникалық 
қызметтердің өзара іс-қимылын қамтамасыз етуге; 
 жарнамалық үзіліс аяқталғаннан кейін ойынды қайта бастауға 
телевизиялық көрсетілімнің дайындығы туралы матчтың бас төрешісін 
уақтылы хабардар етуге; 
 жарнамалық үзілістердің белгіленген ұзақтығының сақталуын 
бақылауға; 
 жарыс регламентіне сәйкес жарнамалық үзіліс аяқталғаннан кейін 

матчтың уақтылы қайта басталуын қамтамасыз етуге. 

1.2. Хоккей алаңының борттарының сыртында орналасқан төрешілер бригадасының 
құрамына кіретін тұлғалар, оның ішінде матч хатшысы, осы Регламентке, ҚХФ мен тиісті 
тұлға арасында жасалған азаматтық-құқықтық шартқа, ал реттелмеген бөлігінде Қазақстан 
Республикасының заңнамасына сәйкес өз міндеттерін тиісінше орындамағаны, жұмысты 
қанағаттанарлықсыз атқарғаны және өз функцияларын орындау кезінде жіберген өрескел 
қателіктері үшін жауапты болады. 

2-бап. Төрешілер бригадасын тағайындау 

2.1.Кубок матчтарына бас және желілік төрешілерді, инспекторларды тағайындауды, сондай-
ақ төрешілік сапасын бақылауды ҚХФ жүзеге асырады. 

2.2.Хоккей алаңының борттарының сыртында орналасатын төрешілер бригадасын ҚХФ 
тағайындайды. 

2.3.Бас және желілік төрешілердің, матч инспекторының еңбегіне ақы төлеуді, сондай-ақ 
олардың матч өтетін жерге барып-қайтуына, тамақтануына және тұруына байланысты 
шығыстарды ҚХФ төлейді. 

2.4.Хоккей алаңының борттарының сыртында орналасатын төрешілер бригадасының еңбегіне 
ақы төлеу мынадай тәртіппен жүзеге асырылады: 
 Кубок өткізу кезеңінде – ақы төлеуді ҚХФ жүзеге асырады. 
 Тұрақты чемпионат (маусым) өткізу кезеңінде – борт сыртында орналасқан 

барлық 12 төрешінің еңбегіне ақы төлеуді матчты қабылдайтын хоккей клубтары жүзеге 
асырады. 

2.5. Кубок ойындарын қабылдайтын клуб әр матчқа Техникалық регламентке сәйкес 
жарнамалық үзілістер кезінде және ойынның негізгі уақыты мен овертайм арасындағы 
үзілісте хоккей алаңының мұз айдынын тазалау үшін 4 адамнан тұратын топты қамтамасыз 
етуге міндетті. 

3-бап. Клубтардың төрешілерді ауыстыру туралы өтініштері 

 Төрешінің мүдделер қақтығысының бар екенін немесе өз міндеттерін орындауы мүмкін 
еместігін куәландыратын мән-жайлар анықталған жағдайларды қоспағанда, Хоккей 
клубтарының Кубок матчтарына тағайындалған төрешілер мен инспекторларды ауыстыру 
туралы өтініштері қабылданбайды және қаралмайды. 

4-бап. Жекелеген матчқа төрешілік ету 

4.1. Кубоктің әрбір матчына төрешілікті матчқа тағайындалған төрешілер Хоккей 
ойыны қағидаларының (Төрешілік жөніндегі нұсқаулықтың) және осы Регламенттің негізінде 
объективті, адал әрі бейтарап жүзеге асыруға тиіс. 

4.2. Кубок матчтарындағы төрешілер ҚХФ-ның ресми тұлғалары бола отырып, екі 
команданың өкілдеріне қатысты өзін дұрыс ұстауға, өз тарапынан орынсыз мінез-құлыққа жол 
бермеуге, ҚХФ талаптарына сәйкес ұқыпты сыртқы келбетте болуға, матч инспекторының 
нұсқауларын бұлжытпай орындауға, Спорттық әдеп кодексін және Қазақстан 
Республикасының заңнамасы талаптарын сақтауға міндетті. 

5-бап. Матчтың бас төрешісінің құқықтары 

 Кубок матчының бас төрешісі қақпа соғылуына қатысты даулы жағдай туындаған кезде 
матч барысында өз қалауы бойынша «Видео-гол» жүйесін пайдалана алады, алайда қақпа 
соғылар алдындағы қақпашыны бөгеу, қақпа соғылар алдындағы байқалмай қалған «ойыннан 
тыс» жағдайы немесе қақпа соғылар алдындағы байқалмай қалған ойынның тоқтатылуы 
(қолмен пас беру, шайбаны жоғары көтерілген таяқпен ойнау, шайбаның ойын алаңының 
шегінен шығып кетуі, қақпа соғылар сәтіндегі сандық құрамның бұзылуы) бойынша 
жаттықтырушының сұрауы қаралатын жағдайлар бұған жатпайды.   

6-бап. Матч хаттамасын рәсімдеу, өзгерістер енгізу 

6.1. Кубок матчы аяқталғаннан кейін матчтың бас төрешісі матч хатшысынан ресми 
матч хаттамасын дереу алуға, оны тексеруге, тиісті жазбаларды енгізуге және қол қоюға 
міндетті. 

6.2. Қолтаңбалар қағаз жеткізгіште немесе мұндай мүмкіндік болған жағдайда 
электрондық цифрлық қолтаңба (ЭЦҚ) арқылы қойылуы мүмкін. 

6.3. Кубок матчын дайындау мен өткізудің белгіленген тәртібінің барлық 
бұзушылықтары, сондай-ақ осы Регламентке сәйкес хоккей клубтары материалдық 
жауапкершілікке тартылуы мүмкін барлық жағдайлар матчтың бас төрешісі тарапынан 
матчтың ресми хаттамасында міндетті түрде көрсетілуге тиіс. 

6.4. Осы Регламентте көзделген жаза хоккейшіге және (немесе) командалардың бірінің 
өкіліне қолданылған жағдайда, матчтың бас төрешісі матчтың ресми хаттамасының сыртқы 
бетінде «Хоккейшілер мен команда өкілдерінің тәртіпсіз мінез-құлқы туралы» бөлімінде 
қолданылған жазаның негізі болған баптың және оның бөлігінің нөмірін көрсете отырып, 
мынадай жаза түрлерін жазуға міндетті: тәртіптік айыппұл, матчтың соңына дейінгі тәртіптік 
айыппұл, ірі айыппұл, матчтың соңына дейінгі тәртіптік айыппұлмен қоса ірі айыппұл, 
симуляция үшін айыппұл. 

6.5. Матчқа қатысқан командалардың жаттықтырушылары матч аяқталғаннан кейін 60 
минут ішінде матчтың ресми хаттамасына қол қойылуын қамтамасыз етуге міндетті. 

6.6. Матчтың ресми хаттамаларында матч нәтижесіне әсер етпейтін қателер анықталған 
жағдайда, ҚХФ мұндай хаттамаларға өзгерістер енгізуге құқылы. Өзгерістерді ҚХФ-ның 
талдауы мен қорытындылары негізінде матч аяқталғаннан кейін 48 сағат ішінде хоккей 
клубтары мен барлық мүдделі тараптарды хабардар ете отырып енгізуге болады. 

4.4.  ҚАЗАҚСТАН КУБОГІНЕ ҚАТЫСУДЫҢ ҚАРЖЫЛЫҚ ШАРТТАРЫ 

1-бап. Мектептердің/клубтардың өтінімдік жарналары, халықаралық трансфер 

1.1. Кубокке қатысу үшін хоккей клубы ҚХФ-мен Қатысу туралы шарт жасасуға 
міндетті. 

1.2. Хоккей клубы Қатысу туралы шартта белгіленген мерзімде 800 (сегіз жүз) айлық 
есептік көрсеткіш (АЕК) мөлшерінде өтінімдік жарна төлеуге міндетті. 

1.3. Кубокке қатысуға арналған өтінімдер Қатысу туралы шартта көзделген тәртіппен 
және мерзімде өтінімдік жарнаны төлеу жөніндегі міндеттемелерін орындаған хоккей 
клубтарынан ғана қарауға қабылданады. 

1.4. Кубок матчтарын қабылдайтын хоккей клубтары өтінімдік жарнаны төлеуден 
босатылады. 

1.5. Өтінімдік жарнаны төлеу осы Регламентте белгіленген тәртіппен Кубокке қатысу 
құқығын береді және консультациялық, ақпараттық немесе өзге де қызметтердің ақысы болып 
табылмайды. 

1.6. Өтінімдік жарна мен осы Регламентте көзделген өзге де төлемдер Қатысу туралы 
шартта көрсетілген немесе ҚХФ хоккей клубына ресми түрде хабарлаған ҚХФ-ның банктік 
шотына ақшалай қаражатты қолма-қол ақшасыз аудару арқылы төленеді. 

1.7. 2026–2027 жылғы маусымда бір ойыншы үшін халықаралық трансфер жарнасы 
IIHF регламентіне сәйкес ойын сәтіндегі Қазақстан Республикасының Ұлттық Банкі 
белгілеген бағам бойынша ұлттық валютаға қайта есептелген 300 (үш жүз) швейцариялық 
франкті құрайды. 

 

5-ТАРАУ. СПОРТТЫҚ ЖАРЫСТЫҢ ЧЕМПИОНДАРЫ МЕН 
ЖҮЛДЕГЕРЛЕРІН МАРАПАТТАУ ТӘРТІБІ 

5.1. НӘТИЖЕЛЕРДІ АНЫҚТАУ 

1-бап. Ұпайларды есептеу 

 Кубоктің әрбір матчының нәтижесі бойынша командаларға келесідей ұпайлар 
есептеледі: 

1) негізгі уақытта, овертаймда немесе матчтан кейінгі буллиттер сериясының 
нәтижесі бойынша жеңіске жеткен командаға, — 2 (екі) ұпай; 

2) жеңілген командаға: 
 овертаймда немесе матчтан кейінгі буллиттер сериясының нәтижесі бойынша, — 1 

(бір) ұпай; 
 матчтың негізгі уақытында — 0 (нөл) ұпай. 

2-бап. Командалар арасындағы орындар бөлінісі. Бірінші кезең  

 Кубоктің бірінші кезеңінде командалар арасындағы орындарды айқындау үшін мынадай 
критерийлер кезекпен қолданылады: 

1) Бірінші кезеңнің барлық матчтарында ең көп ұпай жинаған команда жоғары орын 
алады. 

2) Егер екі немесе одан да көп команданың ұпайлары тең болса, онда осы командалар 
арасындағы матчтарда ең көп ұпай жинаған командаға артықшылық беріледі. 

3) Егер осы баптың 2-тармағында көрсетілген критерий бойынша орындарды анықтау 
мүмкін болмаса, онда Кубоктің бірінші кезеңінің барлық матчтарында негізгі уақытта ең көп 
жеңіске жеткен командаға артықшылық беріледі. 

4) Егер осы баптың 3-тармағында көрсетілген критерий бойынша орындарды анықтау 
мүмкін болмаса, онда Кубоктің бірінші кезеңінің барлық матчтарында овертаймда ең көп 
жеңіске жеткен командаға артықшылық беріледі. 

5) Егер осы баптың 4-тармағында көрсетілген критерий бойынша орындарды анықтау 
мүмкін болмаса, онда осы командалар арасындағы матчтарда соғылған және жіберіп алған 
шайбалар айырмасы неғұрлым жақсы командаға артықшылық беріледі. 

6) Егер осы баптың 5-тармағында көрсетілген критерий бойынша орындарды анықтау 
мүмкін болмаса, онда Кубоктің бірінші кезеңінің барлық матчтарында соғылған және жіберіп 
алған шайбалар айырмасы неғұрлым жақсы командаға артықшылық беріледі. 

7) Егер осы баптың 6-тармағында көрсетілген критерий бойынша орындарды анықтау 
мүмкін болмаса, онда Кубоктің бірінші кезеңінің барлық матчтарында ең көп шайба соққан 
командаға артықшылық беріледі. 

8) Егер жоғарыда көрсетілген барлық критерийлер бойынша командалардың 
орындарын анықтау мүмкін болмаса, онда орындар 2025–2026 жылғы «QAZAQSTAN 
KYBOGY» маусымының ең жоғары рейтингіне сәйкес бөлінеді. 

3-бап. Кубок жеңімпазын, жүлделі және ойын орындарын айқындау 

3.1. Қазақстан Республикасы Кубогының иегері болып «Плей-офф» кезеңінің екінші 
кезеңіндегі (финалдағы) матчта жеңіске жеткен команда танылады. 

3.2. Финалдық матчта жеңілген команда 2-орынды иеленеді. 
3.3. Жартылай финалдық матчта жеңілген және топтық кезеңде ең көп ұпай жинаған 

команда 3-орынды иеленеді. 
3.4. Жартылай финалдық матчта жеңілген және топтық кезеңде ең аз ұпай жинаған 

команда 4-орынды иеленеді. 
3.5. 5-орыннан 10-орынға дейінгі қорытынды орындарды айқындау кезінде екі немесе 

одан да көп команданың ұпайлары тең болған жағдайда мынадай критерийлер кезекпен 
қолданылады: 

1) Жоғары орынды Кубоктің бірінші кезеңінің барлық матчтарында ең көп ұпай 
жинаған команда иеленеді. 

2) Егер осы баптың 1) тармақшасында көрсетілген критерий бойынша орындарды 
анықтау мүмкін болмаса, онда Кубоктің бірінші кезеңінің барлық матчтарында негізгі уақытта 

ең көп жеңіске жеткен командаға артықшылық беріледі. 
3) Егер осы баптың 2) тармақшасында көрсетілген критерий бойынша орындарды 

анықтау мүмкін болмаса, онда Кубоктің бірінші кезеңінің барлық матчтарында қосымша 
уақытта (овертаймда) ең көп жеңіске жеткен командаға артықшылық беріледі. 

4) Егер осы баптың 3) тармақшасында көрсетілген критерий бойынша орындарды 
анықтау мүмкін болмаса, онда Кубоктің топтық кезеңінде осы командалар арасында өткен 
матчтардағы соғылған және жіберіп алған шайбалар айырмасы неғұрлым жақсы командаға 
артықшылық беріледі. 

5) Егер осы баптың 4) тармақшасында көрсетілген критерий бойынша орындарды 
анықтау мүмкін болмаса, онда Кубоктің бірінші (топтық) кезеңінің барлық матчтарындағы 
соғылған және жіберіп алған шайбалар айырмасы неғұрлым жақсы командаға артықшылық 
беріледі. 

6) Егер осы баптың 5) тармақшасында көрсетілген критерий бойынша орындарды 
анықтау мүмкін болмаса, онда Кубоктің бірінші кезеңінің барлық матчтарында ең көп шайба 
соққан командаға артықшылық беріледі. 

7) Егер жоғарыда көрсетілген барлық критерийлер бойынша командалардың 
орындарын анықтау мүмкін болмаса, онда орындар 2025–2026 жылғы «QAZAQSTAN 
KYBOGY» маусымының ең жоғары рейтингіне сәйкес бөлінеді. 

4-бап. Матчтағы техникалық жеңіліс 

4.1. Осы Регламентке сәйкес Кубок матчының нәтижесі күшін жоюға және сонымен бір 
мезгілде командалардың біріне 0:5 есебімен техникалық жеңіліс есептеуге жататын 
жағдайларда мынадай қағидалар қолданылады: 

4.2. Егер матч өткізілген, соңына дейін ойналған және техникалық жеңіліс есептелуге 
тиіс команда негізгі уақытта жеңілген болса, онда матчтың нәтижесі күшін жоймайды және 
бастапқы күйінде сақталады. 

4.3. Егер матч өткізілгенімен соңына дейін жеткізілмесе не өткізіліп, соңына дейін 
ойналғанымен, техникалық жеңіліс есептелуге тиіс команда негізгі уақытта жеңілмеген болса, 
онда: 

 матчтың нәтижесі күшін жояды; 
 бұзушылыққа жол берген командаға 0:5 есебімен техникалық жеңіліс есептеледі 

және оған ұпай берілмейді; 
 қарсылас командаға 5:0 есебімен техникалық жеңіс есептеліп, 2 ұпай беріледі. 
4.4. Осы матчта тіркелген хоккейшілердің жеке статистикасы толық көлемде 

сақталады. 

5-бап. Нәтижесі жойылған және өткізілмеген Кубок матчтарының 
қорытындыларын есепке алу 

 Егер Кубоктің жекелеген матчы өткізілмей, осы Регламенттің ережелеріне сәйкес оған 
қатысуға тиіс болған командалардың біріне 0:5 есебімен техникалық жеңіліс есептелуге тиіс 
болса, онда бұл командаға ұпай берілмейді. Бұл жағдайда қарсылас командаға 5:0 есебімен 
техникалық жеңіс есептеліп, 2 ұпай беріледі.  

6-бап. Техникалық жеңілістер нәтижелерін есепке алу 

 Кубокте командалардың алатын орындарын айқындау үшін соғылған және жіберіп алған 
шайбалардың айырмасын есептеу кезінде осы Регламенттің ережелеріне сәйкес 
командалардың біріне 0:5 есебімен техникалық жеңіліс, ал екінші командаға 5:0 есебімен 
техникалық жеңіс есептелген матчтардағы шайбалар есепке алынбайды. 

7-бап. Түбегейлі нәтижелерді анықтау 

 Қорытынды нәтижелерді ҚХФ соңғы ойын аяқталғаннан кейін айқындайды. Ресми 
нәтижелер жарысқа қатысқан командалардың хоккей клубтарының назарына жеткізіледі және 
ҚХФ-ның ресми интернет-ресурсында нәтижелердің ресми кестесі түрінде жарияланады. 

5.2. ЖЕҢІМПАЗДАР МЕН ҮЗДІК ОЙЫНШЫЛАРДЫ МАРАПАТТАУ 

1-бап. Кубокті иемденген команда үшін марапат – өтпелі QAZAQSTAN KYBOGY 
кубогі. Кубок команда капитанына ҚХФ өкілеттілік берген тұлға немесе жабылу салтанаты 
кезінде ұйымдастырушы айқындаған құрметті қонақ тарапынан табысталады.  

2-бап. Кубок қорытындысы бойынша ҚХФ арнайы жүлделерімен: 
 үздік шабуылшы; 
 үздік қорғаушы; 
 үздік қақпашы; 
 үздік жас ойыншы марапатталады. 

 
 

6-ТАРАУ. НАРАЗЫЛЫҚТАРДЫ БЕРУ ЖӘНЕ ҚАРАУ ТӘРТІБІ 

1-бап. Наразылық беруге негіздер 

 Матчқа қатысқан командалардың бірінің хоккей клубының басшылығы бір мезгілде 
мынадай негіздер болған жағдайда ҚХФ-ға наразылық беруге құқылы: 

 осы Регламенттің және (немесе) Хоккей ойыны қағидаларының талаптары елеулі 
түрде бұзылғандықтан өткізілген матчтың нәтижесінің күшін жою. 

 матчты қайта өткізуді тағайындау немесе командалардың біріне техникалық 
жеңіліс есептеу. 

2-бап. Наразылық беру қағидалары 

2.1. Матч нәтижесіне наразылық білдіруге ниеттенген хоккей клубы матч аяқталғаннан 
кейін матчтың ресми хаттамасына наразылық беру ниеті туралы және оның негіздерін 
қысқаша көрсете отырып белгі енгізуге міндетті. Мұндай белгіні хоккей клубының басшысы 
немесе команданың бас жаттықтырушысы енгізеді. 

Матчтың бас төрешісі матчтың ресми хаттамасына наразылық беру ниеті туралы белгі 
енгізілгені жөнінде ҚХФ-ны дереу хабардар етуге міндетті. 

2.2. Жазбаша наразылықты хоккей клубы матч аяқталғаннан кейін 2 (екі) сағат ішінде 
Республикалық жарыстарды өткізу департаментіне жібереді. 

2.3. Наразылықта хоккей клубының матч нәтижесінің күшін жоюды сұрауына негіз 
болған мән-жайлар мен негіздер осы Регламенттің және (немесе) Хоккей ойыны 
қағидаларының тиісті ережелеріне сілтеме жасай отырып көрсетілуге тиіс. 

2.4. Наразылыққа қоса беріледі: 
 хоккей клубының пікірінше, мәлімделген талаптарды растайтын матчтың даулы 

эпизодтарының бейнежазбаларын, құжаттарды және өзге де материалдарды; 
 Қатысу туралы шартта белгіленген мөлшерде және тәртіппен наразылықты қарау 

құнының төленгенін растайтын құжатты немесе хоккей клубының басшысы мен бас 
бухгалтері (немесе өзге де уәкілетті тұлға) қол қойған, төлемді 3 (үш) банктік күн ішінде 
жүргізу міндеттемесін қамтитын кепілдік хатын. 

3-бап. Наразылықты қарастырудан бас тарту негіздері 

 ҚХФ мынадай наразылықтарды қабылдамайды және қараусыз қалдырады: 
 белгіленген мерзімнен кеш берілген наразылықтарды; 
 матчтың ресми хаттамасында тіркелмеген наразылықтарды; 
 қарағаны үшін төлем жасалмаған немесе наразылықты қарау ақысын үш банктік 

күн ішінде төлеуге кепілдік берілетіні көрсетілген кепілдік хат ұсынылмаған наразылықтарды; 
 матчқа төрешілік ету сапасына қатысты талаптарға негізделген наразылықтарды, 

оның ішінде «ойыннан тыс» жағдайын, шайбаның пробросын, шайба тастау орындарын, 
айыппұлдар тағайындауды немесе қақпаға шайба соғылуын айқындау кезінде төрешілік 
жіберген бұзушылықтарға негізделген наразылықтарды; 

 нысанасы матч нәтижесінің күшін жою болып табылмайтын наразылықтарды. 

4-бап. Наразылықты қайтарып алу 

 Егер наразылық беруші ҚХФ наразылық бойынша шешім қабылдағанға дейін 
наразылықты қайтарып алса, наразылықты қарағаны үшін төленген ақшалай қаражат өтініш 
берушіге қайтарылмайды, ал наразылықты қарау наразылық бойынша шешім шығарылмастан 
аяқталады. 

5-бап. Наразылықты қарау тәртібі 

 Наразылықты қарастыру кезінде ҚХФ өз қарауымен:  
 өз отырыстарына мүдделі тараптарды шақыруға; 
 матчтың бейнежазбасын пайдалануға; 
 егер қолда бар құжаттар мен материалдар наразылықты мәні бойынша шешу үшін 

жеткілікті болса, мүдделі тараптарды тыңдамай-ақ шешім қабылдауға құқылы. 

6-бап. Наразылықты қарау нәтижесі 

6.1. Наразылықты қарау нәтижесі бойынша шешім жазбаша түрде шығарылады және 
оның уәждеу бөлігінде шешімнің қабылдану негіздері көрсетілуге тиіс. Наразылықты қарау 
нәтижесі бойынша қабылданған шешім дереу күшіне енеді, матчқа қатысқан командалардың 
хоккей клубтарының назарына жеткізіледі және ҚХФ-ның ресми интернет-ресурсында 
жарияланады. 

6.2. Наразылықтарды қарау нәтижелері бойынша ҚХФ қабылдаған шешімдер 
қабылданған сәттен бастап күшіне енеді және міндетті болып табылады. ҚХФ шешімдеріне 
шағым жасау Қазақстан Республикасының заңнамасында белгіленген тәртіппен жүзеге 
асырылады. 

7-бап. Дауларды қарау және шешу тәртібі, шешімдер қабылдау 

7.1. Кубок өткізілетiн кезеңде, Кубок басталған күннен бастап ресми нәтижелер 
жарияланған күнге дейін туындайтын барлық даулы мәселелерді ҚХФ қарайды, оның ішінде: 

 Хоккей клубтары арасындағы даулар; 
 Хоккей клубтары мен хоккейшілер. 
7.2. ҚХФ-ның өз құзыретіне жатқызылған мәселелер бойынша қабылдаған шешімдері 

қабылданған сәттен бастап күшіне енеді және Кубоктің барлық қатысушылары үшін міндетті 
болып табылады. ҚХФ шешімдеріне шағым жасау Қазақстан Республикасының заңнамасында 
белгіленген тәртіппен жүзеге асырылады. 

2026 жылғы QAZAQSTAN KYBOGY  
Қазақстан Республикасы кубогінің регламентіне  

№1 ҚОСЫМША 
 
 

 
 

QAZAQSTAN KYBOGY 2026  
шайбалы хоккейден Қазақстан Республикасы Кубогі  

ойындары барысында тәртіптік құқық бұзушылықтар жасағаны үшін хоккейшілер 
мен хоккей клубтарының ресми өкілдеріне  

СПОРТТЫҚ САНКЦИЯЛАР МЕН ТӘРТІПТІК ЖАЗАЛАР ҚОЛДАНУ ТӘРТІБІ 
 

 
Қазақстан Республикасы шайбалы хоккей чемпионатының IIHF хоккей ойыны 

қағидаларына және осы Регламентке сәйкес осы арқылы міндетті және қосымша спорттық 
санкциялар мен тәртіптік жазаларды қолданудың негіздері мен тәртібі белгіленеді. 

Матчқа дисквалификация – алдағы матчқа қатысуға тыйым салу болып табылады. 
Матчқа дисквалификация міндетті және қосымша болып бөлінеді. Олар бір-бірінен тәуелсіз 
немесе бірінен кейін бірі қолданылады. Міндетті және қосымша дисквалификация қатар 
қолданылған жағдайда, алдымен міндетті дисквалификация, кейін қосымша дисквалификация 
өтеледі. 

Ерекше жағдай ретінде, осы Регламентте немесе Қатысу туралы шартта белгіленген 
мөлшерде дисквалификацияны ақшалай айыппұлмен алмастыруға жол берілетін жағдайлар 
қарастырылады. 

Айыппұл команда қатысатын ең жақын матч өткізілетін күннен кешіктірілмей төленуге 
тиіс. 

Спорттық санкциялар мен тәртіптік жазаларды қолдануға қатысты мәселелер, оның 
ішінде адал ойын (Fair Play) қағидаттарын сақтау, зорлық-зомбылық, қорқыту, кемсітушілік, 
қудалау (harassment), буллинг (bullying), өкілеттіктерді теріс пайдалану, орынсыз мінез-құлық 
немесе спорттық этиканың өзге де бұзушылықтары бойынша мәселелер осы Регламентте 
көзделген ерекшеліктерді ескере отырып, 2026–2027 жылғы маусымдағы шайбалы хоккейден 
Қазақстан Республикасы чемпионатын өткізу регламентінің Тәртіптік бөлімімен реттеледі. 

Ескертпе: Кубок өткізу кезеңінде хоккейшілерге және/немесе хоккей командаларының 
өкілдеріне Қатысу туралы шарттарға сәйкес салынған барлық айыппұлдар (тәртіптік айыппұл, 
матчтың соңына дейінгі тәртіптік айыппұл, ірі айыппұл, сондай-ақ тәртіптік айыппұлмен 
немесе матчтың соңына дейінгі тәртіптік айыппұлмен қоса салынған кіші және ірі 
айыппұлдар) мен дисквалификациялар 2026–2027 жылғы маусымдағы ерлер командалары 
арасындағы шайбалы хоккейден Қазақстан Республикасы Кубогі – «QAZAQSTAN KYBOGY» 
және Қазақстан Республикасы чемпионатының келесі ойындарына қолданылады. 

 
1-кесте. «Хоккейшілерге, жаттықтырушыларға және команда өкілдеріне салынатын тәртіптік 

бұзушылықтар мен санкциялардың тізбесі»  
 

Ереже
бұзу 

нөмірі 
Ереже бұзу 

Айыппұл 
(мин) 

Дисква
лифика

ция 
матчта
р саны 
міндетт
і/қосым

ша 

Ескертпе  
(Айыппұл мөлшері әрбір жеке 
матч үшін қатысу шартымен 

анықталады) 

1 Ережебұзулар, санкциялар тізімі 

Матчтың соңына дейін үлкен плюс тәртіптік айыппұлмен жазаланған ойыншы: 

1.1 Бұғаттау 5+20 
 

1/1 
Қосымша дисквалификацияны 

айыппұл төлеуге ауыстыруға жол 
беріледі 

1.2 Басқа немесе мойынға шабуылдау 5+20 
 

1/1 
Қосымша дисквалификацияны 

айыппұл төлеуге ауыстыруға жол 
беріледі 

1.3 
Таяқты жоғары көтеріп ойнау 

 
5+20 

 
1/1 

Қосымша дисквалификацияны 
айыппұл төлеуге ауыстыруға жол 

беріледі 

1.4 Қарсыласты таяқпен тоқтату 5+20 
 

1/1 
Қосымша дисквалификацияны 

айыппұл төлеуге ауыстыруға жол 
беріледі 

1.5 Қарсыласты тоқтату 5+20 
 

1/1 
Қосымша дисквалификацияны 

айыппұл төлеуге ауыстыруға жол 
беріледі 

1.6 Таяқпен түйреу 5+20 
 

1/1 
Қосымша дисквалификацияны 

айыппұл төлеуге ауыстыруға жол 
беріледі 

1.7 Қарсыласты тіземен соққылау 5+20 
 

1/1 
Қосымша дисквалификацияны 

айыппұл төлеуге ауыстыруға жол 
беріледі 

1.8 
Қарсыласқа дұрыс емес шабуыл 

жасау 
5+20 

 
1/1 

Қосымша дисквалификацияны 
айыппұл төлеуге ауыстыруға жол 

беріледі 

1.9 
Тізеден төмен соққы жасау 

 
5+20 

1/1 Қосымша дисквалификацияны 
айыппұл төлеуге ауыстыруға жол 

беріледі 

1.10 Аяқтан қағу 5+20 
1/1 Қосымша дисквалификацияны 

айыппұл төлеуге ауыстыруға жол 
беріледі 

1.11 Таяқпен итеру 5+20 
1/1 Қосымша дисквалификацияны 

айыппұл төлеуге ауыстыруға жол 
беріледі 

1.12 Бортқа итеру 5+20 
1/1 Қосымша дисквалификацияны 

айыппұл төлеуге ауыстыруға жол 
беріледі 

1.13 Баспен ұру 5+20 
1/1 Қосымша дисквалификацияны 

айыппұл төлеуге ауыстыруға жол 
беріледі 

1.14 Таяқпен ұру 5+20 
1/1 Қосымша дисквалификацияны 

айыппұл төлеуге ауыстыруға жол 
беріледі 

1.15 Таяқтың ұшымен ұру 5+20 
1/1 Қосымша дисквалификацияны 

айыппұл төлеуге ауыстыруға жол 
беріледі 

1.16 Шынтақпен ұру 5+20 
1/1 Қосымша дисквалификацияны 

айыппұл төлеуге ауыстыруға жол 
беріледі 

1.17 Аяқпен ұру 5+20 
1/1 Қосымша дисквалификацияны 

айыппұл төлеуге ауыстыруға жол 
беріледі 

1.18 

1.1 – 1.17-тармақта көрсетілген 
әрекеттерді орындайтын, 

нәтижесінде қарсылас жарақат 
алуы мүмкін қарсыластың 

қауіпсіздігін елемейтін ойыншы. 

5+20 2/2 
Қосымша дисквалификацияны 

айыппұл төлеуге ауыстыруға жол 
беріледі 

1.19 

1.1 – 1.17-тармақта көрсетілген 
әрекеттерді орындайтын, 

нәтижесінде қарсылас жарақат 
алуы мүмкін қарсыластың 

қауіпсіздігін елемейтін ойыншы. 

5+20 3/3 
Дисквалификацияны айыппұл 
төлеуге ауыстыруға жол 

берілмейді 

Келесі айыппұлдардың бірі салынған Ойыншы: 
Кіші айыппұлмен, Үлкен айыппұлмен, Тәртіптік айыппұлмен, Матчтың соңына дейінгі тәртіптік 
айыппұлмен, Кіші айыппұлмен және Матчтың соңына дейінгі тәртіптік айыппұлмен жазаланған 
Ойыншы: 

1.20 

Бір матчта екінші үлкен айыппұл 
(5 минут) үшін матч аяқталғанға 
дейін автоматты түрде тәртіптік 

жазамен жазаланған 

20 1/1 

Қосымша дисквалификацияны 
айыппұл төлеуге ауыстыруға жол 

беріледі 

1.21 
Бір матчта екінші тәртіптік 

айыппұлмен (10 минут) 
жазаланған 

20 1/1 
Қосымша дисквалификацияны 

айыппұл төлеуге ауыстыруға жол 
беріледі 

1.22 
Тәртіптік айыппұлмен жазаланған 

әрекеттерді жалғастыруда (10 
минут) 

20 1/1 
Қосымша дисквалификацияны 

айыппұл төлеуге ауыстыруға жол 
беріледі 

1.23 

Судьяның аты-жөнін кез келген 
дөрекі немесе дауыс көтеріп 

айтылған мәлімдемелермен бірге 
қолданса не Судьяға немесе кез 
келген тұлғаға қатысты әдепсіз, 

былапыт, балағат сөздерді немесе 
қорлайтын сөз тіркестерін 

қолданса. 

20 1/1 
Дисквалификацияны айыппұл 

төлеуге ауыстыруға жол беріледі 

1.24 

Төрешіге немесе басқа да біреуге 
қатысты нәсілшілдік қорлаулар 
немесе сексуалдық сипаттағы 

сөздерді қолданса 

20 3/0 
Дисквалификацияны айыппұл 

төлеуге ауыстыруға жол 
берілмейді 

1.25 
Кез келген жабдықты немесе өзге 
де затты ойын алаңының сыртына 

лақтырса. 
20 1/1 

Қосымша дисквалификацияны 
айыппұл төлеуге ауыстыруға жол 

беріледі 

1.26 

Қандай да бір жабдықты немесе 
өзге де затты қарсыласқа 

(Хоккейшіге немесе команданың 
ресми өкіліне) лақтырса. 

20 2/1 

Дисквалификацияны айыппұл 
төлеуге ауыстыруға жол беріледі 

1.27 

Айыппұл салынған Ойыншыларға 
арналған орындықтан айыппұл 

уақыты аяқталғанға дейін 
Судьяның шешіміне қарсылық 
білдіру мақсатында кетіп қалса 

2+20 1/1 

Дисквалификацияны айыппұл 
төлеуге ауыстыруға жол беріледі 

1.28 

Бір немесе екі команданың 
алғашқы немесе екінші ойыншысы 

ойыншылар орындығынан 
төбелеске немесе қақтығысқа 

арандату не оған қатысу 
мақсатында шықса 

20 1/1 

Дисквалификацияны айыппұл 
төлеуге ауыстыруға жол беріледі 

1.29 

Айыппұл салынған Ойыншыларға 
арналған орындықтан төбелеске 
немесе қақтығысқа арандату не 
оған қатысу мақсатында шықса 

2+20 1/1 

Дисквалификацияны айыппұл 
төлеуге ауыстыруға жол беріледі 

1.30 
Судьяға қатысты кез келген 

нысанда қасақана физикалық күш 
қолданса 

20 5/0 
Дисквалификацияны айыппұл 

төлеуге ауыстыруға жол 
берілмейді 

1.31 
Кез келген жабдықты немесе өзге 
де затты Төрешіге қарай лақтырса 

20 1/0 
Дисквалификацияны айыппұл 

төлеуге ауыстыруға жол 
берілмейді 

1.32 
Төрешіге немесе кез келген тұлғаға 
түкірсе немесе қасақана қан жағып 

былғаса 
20 3/0 

Дисквалификацияны айыппұл 
төлеуге ауыстыруға жол 

берілмейді 

1.33 

Төрешіге немесе кез келген тұлғаға 
қатысты әдепсіз, былапыт немесе 

қорлайтын кез келген ым-ишараны 
қолданса 

20 1/0 

Дисквалификацияны айыппұл 
төлеуге ауыстыруға жол 

берілмейді 



32 

 

1.34 Қарсыласты тістесе 20 1/1 
Қосымша дисквалификацияны 

айыппұл төлеуге ауыстыруға жол 
беріледі 

1.35 

Көрерменмен жанжалға түссе, оған 
физикалық күш қолданса, 

Көрерменді тістесе немесе оған 
қандай да бір затты лақтырса 

20 1/1 

Қосымша дисквалификацияны 
айыппұл төлеуге ауыстыруға жол 

беріледі 

1.36 

Қарсылас команданың 
Хоккейшісіне немесе ресми өкіліне 

қандай да бір жолмен жарақат 
келтіруге әкеп соғуы мүмкін 

әрекеттерді жасаса  

20 2/2 

Қосымша дисквалификацияны 
айыппұл төлеуге ауыстыруға жол 

беріледі 

1.37 

Қарсыласқа соққы жасау үшін 
қақпашының «блинін» қолданып, 

бұл әрекет жарақат алу қаупін 
тудырса 

20 1/1 
Қосымша дисквалификацияны 

айыппұл төлеуге ауыстыруға жол 
беріледі 

1.38 

Бас төрешінің киім ауыстыратын 
бөлмеге кету туралы нұсқауынан 

кейін мұз айдынына немесе 
Ойыншылар орындығына қайта 

оралса 

20 1/1 

Дисквалификацияны айыппұл 
төлеуге ауыстыруға жол беріледі 

1.39 
Бір Матч барысында заңсыз 

жабдықты қайтадан қолданса 
20 1/1 

Дисквалификацияны айыппұл 
төлеуге ауыстыруға жол беріледі 

1.40 
Бас төрешіге өз жабдығын өлшеуге 

беру талабын орындаудан бас 
тартса 

20 1/1 
Дисквалификацияны айыппұл 

төлеуге ауыстыруға жол беріледі 

1.41 

Матчтың кез келген 
қатысушысының өмірі мен 

денсаулығына қауіп төндіретін әрі 
қолданыстағы хоккей ойыны 
қағидаларымен реттелмеген 

әрекетті жасаса 

20 3/3 
Дисквалификацияны айыппұл 

төлеуге ауыстыруға жол 
берілмейді 

1.42 

Әртүрлі матчтарда екінші және 
әрбір кейінгі Матчтың соңына 
дейінгі тәртіптік айыппұлмен 

жазаланса 

20 1/1 

Қосымша дисквалификацияны 
айыппұл төлеуге ауыстыруға жол 

беріледі 

1.43 
Симуляция жасағаны үшін кіші 

айыппұлмен (2 минут) жазаланса 
2 0/1 

Қосымша дисквалификацияны 
айыппұл төлеуге ауыстыруға жол 

беріледі 

1.44 
Әртүрлі матчтарда екінші және 

әрбір кейінгі Үлкен айыппұлмен 
жазаланса 

5 0/1 
Қосымша дисквалификацияны 

айыппұл төлеуге ауыстыруға жол 
беріледі 

1.45 
Ойын кезінде капа тағуға міндетті 

бола тұра, оны тақпаса 
10 0 

Дисквалификацияны айыппұл 
төлеуге ауыстыруға жол 

берілмейді 

1.46 
Хоккей ойыны қағидаларына 

сәйкес келмейтін бетті қорғайтын 
құралды тақса 

10 0 
Дисквалификацияны айыппұл 

төлеуге ауыстыруға жол 
берілмейді 

1.47 
Әртүрлі матчтарда екінші және 

әрбір кейінгі Тәртіптік 
айыппұлмен жазаланса 

10 1/1 
Қосымша дисквалификацияны 

айыппұл төлеуге ауыстыруға жол 
беріледі 

Келесі айыппұлдардың бірі салынған Ойыншы: 
 
Матчтың соңына дейінгі тәртіптік айыппұлмен, 
Кіші айыппұлмен және Матчтың соңына дейінгі тәртіптік айыппұлмен, 
Үлкен айыппұлмен және Матчтың соңына дейінгі тәртіптік айыппұлмен, 
Кіші айыппұлмен, Үлкен айыппұлмен және Тәртіптік айыппұлмен, 
Кіші айыппұлмен, Үлкен айыппұлмен және Матчтың соңына дейінгі тәртіптік айыппұлмен, 
Кіші айыппұлмен, Үлкен айыппұлмен, Тәртіптік айыппұлмен және Матчтың соңына дейінгі тәртіптік 
айыппұлмен жазаланған Ойыншы 

1.48 
Төбелестің бастамашысы деп 

танылса  
2+5+10 0/1 

Қосымша дисквалификацияны 
айыппұл төлеуге ауыстыруға жол 

беріледі 

1.49 
Бір Матч барысында төбелестің 

бастамашысы деп қайтадан 
танылса  

2+5+20 1/1 
Қосымша дисквалификацияны 

айыппұл төлеуге ауыстыруға жол 
беріледі 

1.50 Матчтың соңғы 5 минутында 
немесе қосымша уақытта 

төбелестің бастамашысы деп 
танылса 

2+5+20 1/1 

Қосымша дисквалификацияны 
айыппұл төлеуге ауыстыруға жол 

беріледі 

1.51 
Төбелесте агрессор деп танылса  5+20  1/1 Қосымша дисквалификацияны 

айыппұл төлеуге ауыстыруға жол 
беріледі 

1.52 
Төбелесте бір мезгілде бастамашы 

және агрессор деп танылса 
2+5+10+20  1/2 

Қосымша дисквалификацияны 
айыппұл төлеуге ауыстыруға жол 

беріледі 

1.53 

Бас төрешінің бұл әрекеттерді 
тоқтату туралы нұсқауынан кейін 

қақтығысты немесе төбелесті 
жалғастыруға не оны қайта 

бастауға табандылық танытса 
немесе Сызықтық төрешінің өз 

міндеттерін орындауына кедергі 
келтірсе 

20 1/1 

Қосымша дисквалификацияны 
айыппұл төлеуге ауыстыруға жол 

беріледі 

1.54 

Ойын алаңынан тыс жерде 
төбелеске қатысса немесе ойын 

алаңынан тыс жерде тұрған 
қарсыласпен төбелессе 

20 2/2 

Қосымша дисквалификацияны 
айыппұл төлеуге ауыстыруға жол 

беріледі 

1.55 

Ойын алдындағы қыздыру кезінде 
қызыл сызықты кесіп өткен немесе 

өз әрекеттерімен қарсыласын 
арандатқан Ойыншы немесе 

Ойыншылар 

20 0/1 

Қосымша дисквалификацияны 
айыппұл төлеуге ауыстыруға жол 

беріледі 

1.56 

Ойын алдындағы қыздыру кезінде 
қызыл сызықты кесіп өтіп, соның 
салдарынан қақтығысқа немесе 

төбелеске себеп болған Ойыншы 
немесе Ойыншылар 

20 2/1 

Қосымша дисквалификацияны 
айыппұл төлеуге ауыстыруға жол 

беріледі 

1.57 
Ойын алдындағы қыздыру кезінде 

қақтығысқа немесе төбелеске 
қатысқан команда 

20 2/1 
Қосымша дисквалификацияны 

айыппұл төлеуге ауыстыруға жол 
беріледі 

1.58 

Ойын алдындағы қыздыру кезінде 
қақтығыстың бастамашысы немесе 

төбелестің бастамашысы деп 
танылған команда 

20 2/1 

Қосымша дисквалификацияны 
айыппұл төлеуге ауыстыруға жол 

беріледі 

1.59 

Матч басталғанға дейін, үзілістер 
кезінде немесе Матч аяқталғаннан 

кейін ойын алаңында төбелеске 
қатысса 

5+20 2/2 

Қосымша дисквалификацияны 
айыппұл төлеуге ауыстыруға жол 

беріледі 

1.60 

Төбелесуге ниеті жоқ немесе 
ештеңеден күмәнданбаған 

қарсыласына соққы жасап, оған 
жарақат келтіруі мүмкін болса 

5+20 1/1 

Қосымша дисквалификацияны 
айыппұл төлеуге ауыстыруға жол 

беріледі 

1.61 

Қолына таңғыш таспаны немесе 
кез келген басқа материалды орап 

алып, қақтығыс кезінде 
қарсыласына жарақат немесе тілік 

салса 

5+20 1/1 

Қосымша дисквалификацияны 
айыппұл төлеуге ауыстыруға жол 

беріледі 

1.62 
Қақтығысқа қатысар алдында өз 
жейдесін қасақана шешіп тастаса 

2+20 0/1 
Қосымша дисквалификацияны 

айыппұл төлеуге ауыстыруға жол 
беріледі 

2 
Бас жаттықтырушыға, жаттықтырушыға немесе команда өкіліне қолданылатын 

санкциялар, егер олар: 

2.1 
Ойын алаңында немесе одан тыс 

жерлерде кикілжіңге қатысса 
20 2/2 

Дисквалификацияны айыппұл 
төлеуге ауыстыруға жол беріледі 

2.2 
Ойын алаңында немесе одан тыс 

жерлерде төбелеске қатысса 
 

20 5/5 
Қосымша дисквалификацияны 

айыппұл төлеуге ауыстыруға жол 
беріледі 

2.3 
Ойын алаңында немесе одан тыс 
жерлерде кикілжіңді, төбелесті 

бастаушы деп танылса 
20 5/5 

Қосымша дисквалификацияны 
айыппұл төлеуге ауыстыруға жол 

беріледі 

2.4 

Төрешінің атын айқайлап айтып, 
кез келген дөрекі мәлімдемелер 

жасаса немесе Төрешіге не басқа 
кез келген тұлғаға қатысты әдепсіз, 
былапыт немесе қорлайтын сөздер 

қолданса  

20 0/3 

Қосымша дисквалификацияны 
айыппұл төлеуге ауыстыруға жол 

беріледі 

2.5 
Кез келген кезеңнің басы мен 
аяғының арасында кез келген 

уақытта мұзға шықса 
20 1/1 

Қосымша дисквалификацияны 
айыппұл төлеуге ауыстыруға жол 

беріледі 

2.6 

Төрешіге немесе басқа да біреуге 
қатысты нәсілшілдік қорлаулар 
немесе сексуалдық сипаттағы 

сөздерді қолданса 

20 5/0 
Дисквалификацияны айыппұл 

төлеуге ауыстыруға жол 
берілмейді 

2.7 

Төрешіге қатысты: кез келген 
түрде физикалық күш қолданады, 

ұстап тұрады, кез келген 
жабдықты немесе басқа да затты 

лақтырса 

20 3/0 
Дисквалификацияны айыппұл 

төлеуге ауыстыруға жол 
берілмейді 

2.8 

Төрешіге немесе басқа да біреуге 
қатысты: түкірсе немесе әдейі 

қанмен ластаса, кез келген ұятсыз, 
дөрекі немесе қорлаушы қимыл 

көрсетсе 

20 2/3 

Қосымша дисквалификацияны 
айыппұл төлеуге ауыстыруға жол 

беріледі 

2.9 

Көрерменмен қақтығысқа түссе, 
Көрерменге физикалық кү.ш 
көрсетсе, Көрерменді тістесе, 
Көрерменге қандай да бір зат 

лақтырса 

20 3/3 

Қосымша дисквалификацияны 
айыппұл төлеуге ауыстыруға жол 

беріледі 

2.10 

Хоккейшінің немесе қарсылас 
команданың ресми өкілінің 

жарақатына әкеп соғуы мүмкін 
әрекеттер жасаса 

20 1/1 

Қосымша дисквалификацияны 
айыппұл төлеуге ауыстыруға жол 

беріледі 

2.11 
Матчты бастаудан немесе 

жалғастырудан бас тартқан 
команда бапкері 

20 1/3 
Қосымша дисквалификацияны 

айыппұл төлеуге ауыстыруға жол 
беріледі 

2.12 

Айып соққысын орындайтын алаң 
ойыншысының әрекетіне 

араласады немесе оны алаңдатуға 
тырысады, нәтижесінде соққы 

жүзеге аспайды 

20 1/1 

Қосымша дисквалификацияны 
айыппұл төлеуге ауыстыруға жол 

беріледі 

2.13 Мұзға бөтен заттар лақтырса 2 1/1 
Қосымша дисквалификацияны 

айыппұл төлеуге ауыстыруға жол 
беріледі 

2.14 

ойыншылары: 
а) бір матчтың барысында немесе 

бірнеше матчта бірнеше рет 
төбелескені үшін айыппұлдармен 

жазаланса; 
б) қарсыласын арандатып, соның 

салдарынан бір матчта немесе 
бірнеше матчта бірнеше рет не 

20 2/3 
Қосымша дисквалификацияны 

айыппұл төлеуге ауыстыруға жол 
беріледі 

жаппай төбелестер орын алған 
команда жаттықтырушысы 

 
 
 
 


